КАРТОГРАФИЯ

Картография – карталар туралы ғылым, яғни картаны нақтылықты бейнелеудің ерекше тәсілі ретінде қарастырып, оларды жасап шығу және пайдалану мәселелерін қарастырады. Бұл анықтама Халықаралық картографиялық ассоциациясымен бекітілген.

Картография шартты түрде үш формада болады:

- карта арқылы табиғат пен қоғамның құбылыстарын бейнелеу туралы ғылым;

- картографиялық шығармаларды жасап шығу және пайдалану технологиясы мен техниканың саласы;

- картографиялық өнім (карталарды, атластарды, глобустарды т.б.) шығаратын өндіріс саласы.

Картография ғылыми және техникалық пәндер жүйесіне тарамданады. Оның біреуінің көп ғасырлық тарихы болса, кейбіреулері жақында ғана пайда болып, қалыптасу сатысынан өтуде. Картография теориясының негізгі әдістемесі – картатану. Математикалық Картография картаның математикалық негіздерін зерттейді. Ол картографиялық проекция теориясын әзірлейді, картографиялық тор құрудың әдістерін жасайды, олардағы бұрмалануды талдайды. Картаны құру және жобалау пәні картаны әзірлеу әдісі мен оның лабораториялық технологиясын зерттейді. Картаны безендіру және картографиялық семиотика картаның тілін, картографиялық белгілер жүйесін құру әдісі мен теориясын, картаны көркемдеу, түрлі түсті безендірумен айналысады. Картографиялық семиотика шеңберінде белгілер жүйесін құру және оларды пайдалану тәртібін зерттейді. Картаны басып шығару – картаны, атласты, т. б. картографиялық өнімдерді технологиялық әзірлеу, көбейту, картаны полиграфиялық безендіруден тұратын техникалық пән. Картографиялық өндірісті ұйымдастыру және экономикасы – салалық экономикалық пән. Ол карта жасау өндірісін жоспарлау және ұйымдастыру мәселелерімен айналысады. Картаны пайдалану картографиялық өнімдерді пайдаланудың теориясы мен әдісін әзірлейді. Картография тарихы картографиялық өндірістің дамуын, көне картографиялық өнімдердің тарихын зерттейді. Картографиялық топонимика – географиялық атаулардың мағыналық мәнін зерттейтін пән.

Географиялық картаның анықтамасын беріңіз және оның қасиеттерін көрсетіңіз.

Географикалық карта –жер бетнің, басқа да аспан денесенің немесе ғарыштық кеңістіктің кішірейтілген, жалпыластырған, қабылданған шартты белгілер арқылы оларда орналасқан немесе проектіленген объектілерді көрсететін бейнесі.

Географиялық карта атауына берілген толық анықтамадан картаға тән мынадай қасиеттер туындайды:

- масштабтылық. Картографиялық бейнелеулер нақты өлшемдерімен салыстыруда белгілі бір пропорцияда кішірейтіліп кескінделеді;

- картографиялық бейнелеудің іріктелуі. Карта бетінде ең басты, кейіпті деген құбылыстар мен объектілер көрсетіледі;

- картографиялық бейнелеудің өзгелілігі. Сызбалық кейіптеу шартты картографиялық белгілеулер мен құбылыстар картографиялық бейнелеудің тәсілдері мен келбетуеледі;

- математикалық айқындылығы. Картаны жасау картографиялық салынды деп аталатын кескіндеудің математикалық тәсілімен жүзеге асады. Мұнда бейнелеуге қойылатын шарттар: үздіксіздік пен бір мағыналылық сақталып қалады, яғни жер әлемі бетіндегі әрбір нүктеге сай карта бетінде бір ғана нүкте сәйкестенеді;

- картографиялық бейнелеулердің әр алуандылығы. Кеңістікті таралған қай құбылыс немесе объект болмасын оны карта бетінде 11 келбеттеуге болады. Тіпті картаның көмегімен өткен уақытқа көз жіберуге болады. Мысалға, тарихи карталарды еске түсіріңіз.

3. Географиялық картаның негізгі функцияларына баяндама беріңіз.
Қазіргі тақырыптық картографияда тұтынушылардың қолданбалы және ғылыми мәселелерін шешу үшін карталардың жаңа типтерін жасап шығу ұздіксіз жүреді. Әр түрлі функционалдық типтердегі карталар жасалынған:инвентаризациялық, бағалау, индикациялық, болжау және кепілдемелік.

Инвентаризациялық карталары объектілер мен құбылыстардың бар болуын, орнын және жағдайын жан-жақты тіркейді. Бұл карталар қатынастары мен байланыстарын көрсетпей, қабылданған жіктелуіне сәйкес табиғи және еңбек ресурстарының нақты тізімін көрсетеді. Әдетте бұл аналитикалық типтегі карталары болып келеді, мысалы, пайдалы қазбалардың орналасу, дәрілік өсімдіктер, жайылымдар т.с.с. карталары.

Бағалау карталарын инвентаризациялық карталары негізінде құрастырады. Бұл карталар қолданбалы болып табылады, оның мазмұны белгілі бір бағытта, немесе белгілі бір көз қарастан мақсатталған бағы болады. Сондықтан, бір құбылысқа немесе объектке әр түрлі бағалау карталарын жасауға болады. Мсыалы, жол салу, азаматтық құрылыс, ауыл шаруашылық мақсатта игеру, мұнай және газ кендерін пайдалану, халық өмір сүруінің экологиялық жағдайын талдау, табиғатты қорғау шараларын өткізу т.с.с. үшін аумақтың табиғат жағдайын пайдалану карталары болады. Оның барлығы қоланбалы мәселеге және бастапқы мәліметтер жиынтығына тәуелді.

Бағалау карталардың басым адам мен қоршаған ортаның өзара әрекеттесуін сипаттайды. Карталардың мұндай түріне инженерлі-географиялық, инженерлі-геологиялық, агроклиматтық, медико-географиялық тағы да әр түрлі экологиялы-географиялық карталары жатады. Сонымен қатар, табиғаттың жеке компоненттерін бағалайтын карталары (мысалы, мелиорация мақсатында жер бедерін немесе егін шаруашылығы үшін топырақты бағалау карталары) және жалпы бағалау карталары (мысалы, халықтың өмір сүруі үшін таби,ат жағдайын бағалау).

Индикациялық карталар, жоғары дәрежеде зерттелген құбылыстарды зерттеу негізінде белгісіз құбылыстарды анықтау және болжау үшін мақсатталған. Мысалы, өсімдіктердің индикациялық картасы тектоникалық жарықтарды анықтау үшін қолданылады (себебі ол зоналардың үстінде өсімдіктердің түрлік құрамына әсер ететін еспе сулар циркуляциясының ерекше жағдайы пайда болады). Кейбір өсімдіктер белгілі бір пайдалы қазбалардың индикаторы болып табылады, жануарлардың жеке ареалдары адамның ауруымен байланысты т.с.с. Сөйтіп, индикациялық карталары болжау карталарына жақын болып келеді.

Болжау карталары қазіргі таңда жоқ немесе тікелей зерттеуге мүмкіндігі жоқ, белгісіз құбылыстар мен процестерді бейнелейді. Мұндай карталарда:

уақыт бойы болжау - ертеңгі күннің синоптикалық жағдайы, қоршаған ортаның 5 жылдан соң жағдайы т.с.с.

кеңістіктегі болжау - аумақтың мұнай және газ бар болуы, Айдың жер қойнауының құрылысы т.б.

Аумақты қамту бойынша болжау карталары глобальдық, аймақтың және локальдық болып бөлінеді.

Тақырып бойынша табиғи және еңбек ресурстарын болжау, зиянды және қауіпті табиғи-техногендік құбылыстар картасы, аумақтың әлеуметтік-экономикалық даму карталары т.с.с. болып бөлінеді.

Сонымен қатар, қысқа мерзімді, орта мерзімді және ұзақ мерзімді болжау карталары болып бөлінеді.

Болжамның ықтималдық деңгейі бойынша болжау карталарын алдын ала болжау, ықтимал болжам, аса ықтмимал перспективтік есептеу карталары деп бөлуге болады.

Кепілдемелік карталары бағалау және болжау карталарының логикалық жалғасы болып келеді. Мұнда берілген аумақта белгілі бір қолданбалы мақсатқа жету үшін қандай нұсқа, ұсыныс және нақты шараларды сәулеленген. Мысалы, мелиорация, эрозияға қарсы шаралар, табиғатты қорғау шаралары т.б. карталары.

4. Географиялық картаның негізгі элементтеріне баяндама беріңіз.

Картаның элементтері картаны құрайтын құрамдас бөліктері, ол картографиялық бейне, легенда, рамкадан тыс безендіруі және картографиялық бейне салынатын математикалық негіз.

Картаның негізгі элементі – картографиялық бейне болып табылады, яғни картаның мазмұны, бұл объектілер мен құбылыстардың орналасуы, қасиеттері, өзара байланыстары, динамикасы туралы мәліметтер жиынтығы. Жалпы географиялық карталардың мазмұны төмендегідей: елді мекендер, әлеуметтік-экономикалық және мәдени объектілер, жолдар және байланыс желісі, жер бедері, гидрография, өсімдік және топырақ, саяси-әкімшілік шекаралары.

Тақырыптық және арнайы карталарда картографиялық бейненің екі құрамдас бөлігін ажыратады. Біріншіден,географиялық негіз, яғни тақырыптық немесе аранайы мазмұнының элементтерін орналастыру және байланыстыру (привязка) қызметін атқаратын, сонымен қатар карта бойынша ориентир алу үшін мазмұнының жалпы географиялық бөлігі. Екіншіден, тақырыптық немесе арнайы мазмұны (мысалы, территорияның геологиялық түзілісі немесе навигациялық жағдайы).

Кез келген картаның аса маңызды элементі картаның легендасы, яғни картада қолданылған шартты белгілер және оларға мәтіндік түсіндірмелер жүйесі. Топографиялық карталар үшін шартты белгілердің арнайы кестелері құрастырылған. Олар стандартталған және сәйкес келетін масштабтағы карталарда қолдануға міндетті болып табылады. Тақырыптық карталардың шартты белгілері бір жүйеге келтірілмеген, сондықтан легенданы карта парағында орналастырады. Легендада картаға түсіретін құбылыстардың логикалық негізімен және олардың арасындағы иерархиялық бір-біріне бағынуын (иерархическую соподчиненность) көрсетеді, белгілерді түсіндіреді. Белгілердің бірізділігі, олардың легендасындағы бір-біріне бағынушылығы (взаимное соподчинение в легенде), түстер гаммасын, штрихтік элементтерін және шрифттерді іріктеу, бейнеленетін объекттің немесе процестің классификациялау логикасына бағынады. Күрделі карталарда легенданың ақпараттылығын жоғарлату үшін легенда кесте түрінде көрсетіледі. Мүндай легендада қатар бойынша бір көрсеткіш (мысалы, объекттің генетикалық сипаттамасы), ал столбец бойынша – басқа көрсеткіш (мысалы, осы объекттің морфологиялық ерекшелігі).

Картографиялық бейне математикалық негіз үстінде салынады, оның негізгі элементтері координаттық тор, масштабы және геодезиялық негіз. Ұсақ масштабты карталарда геодезиялық негіздің элементтері көрсетілмейді. Математикалық негізбен картаның компоновкасы (рамкадан тыс безендіруі) тығыз байланыста болады, картаның аталуы, легенданың, қосымша карталардың тағы басқа мәліметтердің бейнеленген территорияның рамка шегінде өзара орналасуы.

5. Географиялық карталардың мазмұны бойынша жіктелуі.
Географиялық карталар мазмұнына қарай жалпы және арнайы немесе тақырыптық болып бөінеді.

Жалпы географиялық карталарда физикалық географиялық және әлеуметтік экономикалық тұрғыдан алғанда қамтылған аумаққа жалпы шолу жасалады. Жалпы географиялық картаның мазмұнының әлеуметтеріне су нысандары, жер бедері, елді мекендер, жол торлары, әр түрлі шекаралар, топырақ пен өсімдік жамылғысының кейбір элементтері енгізілген.

Арнайы немесе тақырыптық карталардың қатарына төмендегі карталар жатады.

ü Жалпы географиялық карталардың бірнеше элементтері енгенімен солардың бірі басым болатын карталар, оған гипсометриялық карта мысал болады, өйткені оның басты мазмұны жер бедер болып саналады.

ü Белгілі бір құбылыстарды сипаттау жалпы географиялық картаның элементтерінен басқа арнайы деректер берілген карталар.

Арнайы тақырыптық карталарда жалпы географиялардың элементтері толық берілмейді.

6. Географиялық картаның қосымша сипаттайтын және өрнектеу элементтерін баяндаңыз.

Картаның қосымша өрнектеуі картаны оқуға және пайдалануға көмек береді. Мұнда әр түрлі картометриялық графиктер (мысалы, топографиялық карталарда беткейлердің еңкіс бұрышын анықтау үшін крутизна шкаласын орналастырады), картаға түсірілетін территорияны зерттеу және пайдаланған материалдардың схемалары, әр түрлі анықтама мәліметтер болады.

Қосымша мәліметтерге – қосымша карталар (врезные карты), суреттер, диаграммалар, графиктер, профильдер, мәтіндік және сандық мәліметтер жатады. Олар картографиялық бейнеге немесе легендаға қатысы болмағанымен, тақырып бойынша картаның мазмұнымен байланысты, оны түсіндіреді және толықтырады.

7. Географиялық карталардың жіктелу түрлерін келтіріңіз.

Барлық географиялық карталар көптеген белгілері бойынша жіктеуге болады, соның ішінде негізгі белгілері: бейнеленген территорияның қамтылуы бойынша, масштабы бойынша, мазмұны бойынша, бейнеленген құбылыстардың көрсеткіштерінің жалпыластыру дәрежесі бойынша, мақсаты бойынша, пайдалану тәсіліне қарай.

Бейнеленген территорияның қамтылуы бойынша географиялық карталардың төмендегідей топтарын ажыратады: 1) жер бетінің немесе дүние жүзінің карталары; 2) Жарты шарлар карталары (батыс және шығыс жарты шарлар, солтүстік және оңтүстік жарты шарлар, мұхиттық және құрлықттық жарты шарлар карталары); 3) материктер мен мұхиттардың карталары, олардың ірі бөліктерінің карталары; 4) мемлекеттердің және оның бөліктерінің карталары.

Масштаб бойынша географиялық карталардың төмендегідей топтарын ажыратады: 1) ірі масштабты немесе топографиялық карталар – масштабы 1:200 000 дейін; 2) орта масштабты немесе шолу топографиялық карталар – масштабы 1:200 000-тан – 1:1 000 000 дейін; 3) ұсақ масштабты шолу географиялық карталар – масштабы 1:1 000 000 және одан да ұсақ.

Мазмұны бойынша барлық географиялық карталар 1) жалпы географиялық және 2) тақырыптық топтарға бөлінеді. Жалпы географиялық картада территорияның жалпы көрінісі бейнеленеді: табиғи жағдайы, елді мекендер, көлік жолдары, саяси-әкімшілік бөлінуі т.б. шаруашылық және мәдени объектілер. Табиғат жағдайынан картада өзендер, көлдер, теңіз жаға бойы, жер бедері және өсімдік пен топырақ жамылғысының кейбір белгілері, сонымен қатар, аталған элементтері ерекше ажыратылмайды. Топографиялық карталар жалпы географиялық карталарға жатады.

Бір немесе бірнеше табиғи немесе әлеуметтік-экономикалық элементтер жоғары толықтылығымен бейнеленген карталарды тақырыптық деп атайды, себебі осы элементтер картаның тақырыбы болып келеді. Тақырыптық карталар жалпы географиялық картаның мазмұнына жататын бір немесе бірнеше элементтердің ерекше қасиеттерін ашып көрсетеді. Тақырыптық карталарда жалпы географиялық картада көрсетілмейтін элементтерді де бейнелейді, мысалы, климаттық көрсеткіштер, территорияның геологиялық құрылысы, тұрғындардың мамандығы бойынша, ұлттық тағы басқа да белгілері бойынша бөлістірілу карталары т.с.с.

8. Географиялық глобустың қасиеттеріне баяндама беріңіз.

Географиялық глобус планетамыздың моделі болып табылады. Жердің пішіні Крассовскийдің эллипсоидына сай келеді. Бұл эллипсоид миллиондаған рет кішірейтіліп глобус бетіне түсірілгенде шар фигурасынан айырмашылығы жоқ. Мысалы, Крассовский бойынша экваторлық және полярлық жартылай осьтердің айырмашылығы 21,5 км, бұл мектептік глобуста (масштабы 1:50 000 000) не бары 0,4 мм құрайды, яғни планетарлық масштабта бұл айырмашылық байқалмайды.

Глобус бетінде, жер беті мұхиттарға, материктерге және олардың бөліктеріне бөлінуінің дәл пішінін және өзара орналасуын дүрыс көрсетеді. Глобуста меридиандар мен параллельдердің пішіні, өлшемдерінің дәл ара қатынасы және өзара орналасуы Жердің градус торының нағыз пішініне сәйкес келеді.

Глобуста кез келген сызық кесіндісі жер бетіндегімен салыстырғанда бірдей кішірейтіліп бейнеленген, яғни қашықтық масштабы глобустың барлық бөліктерінде бірдей болады. Мұндай ерекшелігін тең масштабтық немесе тең аралық қасиеті деп атайды. Бұл дегенеміз, мысалы глобустың масштабы 1:50 000 000 болса, онда Жердің радиусы, оның шеңбері, жалпы жер бетіндегі кез келген қашықтық 50 млн рет кішірейтілген.

Тең масштабтық қасиетіне байланысты Жер бетінде бірдей болатын меридиандар глобустың бетінде де бірдей болады, ал параллельдер Жер бетінде де, глобус бетінде де экватордан қашықтаған сайын кішірейеді. Көршілес параллельдер арасындағы меридиандар доғалары глобустың барлық жерінде бірдей болады.

Глобустың барлық жерінде масштаб бірдей болғандықтан, аудан масштабы да бірдей болады, глобустың мұндай қасиетін тең мөлшерлік деп атайды.

Глобустың беті тең бұрыштылық қасиетке ие, ол деген жер эллипсоиды бетіндегі екі бағыттың арасындағы бұрыш, өзгермей глобустың бетіне бейнеленеді. Меридиандар мен параллельдер қиылысқан бұрыш, тік бұрыш болып келеді. Планетаның бетін бұрмалаусыз тек ғана глобус көрсетеді.

9. Ұсақ масштабты географиялық картаның масштабы деген түсінікті және оның ерекшеліктеріне түсіндірме беріңіз.

 

10. Картографиялық бұрмалану және оның түрлеріне анықтама беріңіз.

Жердің сфералық беті картада бейнелеудегі ұзілусіз немесе бір-бірін жабусыз болмайды. Үздіксіз картографиялық шығарманы жасау үшін оның бөліктерін созу немесе қысу қажет. Бұл, бейнелейтін беттің геометриялық қасиеттерінің бұзылуына алып келеді. Демек, жер беті учаскелердің және ондағы объектілердің жазықтықта бейнелеуде геометриялық қасиеттерінің бұзылуы картографиялық бұрмалану деп аталады. Картографиялық бұрмалануды төрт түрге бөлуге болады, сызықтар ұзындығының, бұрыштардың, пішіндерінің және аудандарының бұрмалануы.

Сызықтар ұзындығының бұрмалануы берілген картада ұзындықтар масштабы бірдей болмайды, яғни жер бетіндегі бірдей кесінділер, карта бетінде ұзындығы әртүрлі кесінділермен бейнеленеді. Картаның бас масштабы шамасынан айырықша болатын масштаб жеке масштаб деп аталады.

Бұрыштар бұрмалану көрсеткіші деп картографиялық тордың сызықтары арасындағы бұрыштардың 90º-тан өзгеру шамасын есепке алады, әдетте ε (эпсилон) деген грек әрібімен белгілейді: ε = θ – 90º

Картада берілген жердің ұзындықтар бұрмалануының ең жоғары және ең төмен көрсеткіштерінің көбейтіндісі ауданның бұрмалану көрсеткіші (p) болып табылады: p = a x b

Картада пішіндердің бұрмалану көрсеткіштері картаның берілген жерінде ұзындықтар бұрмалануының ең жоғары және ең төмен көрсеткішетерінің айырмашылығына тәуелді және мынадай формуламен анықталады:K = a/b.

11. Картографиялық проекция және перспективтік пен перспективтік емес проекцияларға түсіндірме беріңіз

Картографиялық тор түрлі тәсілдерімен жасалынады. Перспективтік проекцияда картографиялық тор шардың бетіндегі торапты нүктелерді жазықтыққа немесе басқа бір геометриялық бетке (конус, цилиндр) проектілеу арқылы пайда болады, ол кейін жазықтыққа жайылады. Карталарды перспективтік проекцияларда жасау жоғары математиканың әдістерін талаб етпейді, сондықтан оларды антикалық кезеңінен пайдаланып бастаған.

Бүгінгі таңда картографиялық торды перспективтік емес әдіспен, яғни картографиялық тордың торапты нүктелердің орнын жазықтыққа есептеу жолымен түсіреді. Есептеуді, торапты нүктелердің ендігі мен бойлығын олардың жазықтықтағы тікбұрышты Х және У координаталарымен байланыстыратын теңдіктер (теңдеу) жүйесін шешу арқылы орындайды. Мұндай есептеу жұмыстарында күрделі формулаларды қолданады. Мысалы, салыстырмалы жеңіл формулар төмендегідей:

Х = R × sin φ
Y = R × cos φ · sin λ
12. Цилиндрлік картографиялық проекцияға және оның түрлеріне баяндама беріңіз.

Цилиндрлік проекция жасауда глобустың шар тәріздес бетіндегі градустық торды цилиндрдің бетіне түсіреді. Цилиндр мен шардың диаметрлері бірдей және осьтері бір-біріне сәйкес келеді Көмекші бет ретінде жанама цилиндрді пайдаланғанда экватордың торапты нүктелері әрі шар бетінде, әрі цилиндр бетінде орналасқандығын есепке ала отырып, басқа торапты нүктелерді цилиндр бетіне проекциялау жолымен түседі. Цилиндрдің бетін жазықтыққа жайған жағдайда меридиандар мен параллельдер тік сызықтар болып шығады. Мұндай картада меридиандар мен параллельдер бір-біріне перпендикулярлы сызықтар түрінде, ал олардың арасындағы қашықтар бірдей болып келеді. Мұндай проекцияда жасалынған картада экватор нөлдік бұрмалану сызығы болып табылады, яғни картада экватор бойынша масштаб толық сақталады. Изоколалар, яғни бұрмылану көрсеткіші өзгермейтін сызықтар экваторға параллель болатын сызықтар болып келеді. Экватордан қашықтаған сайын бұрмалану көрсеткіші жоғарлайды.

Цилиндрдің бағытына байланысты картографиялық проекцияларды қалыпты, қисық және көлденең деп бөлінеді. Қалыпты проекцияларда глобус пен цилиндрдің осьтері бір-біріне сәйкес болады, қисық проекцияларда осьтер сәйкес келмейді, ал көлденең проекцияларда осьтер перпендикуляр болып табылады. Мұндай проекцияларда бұрмалану сызығы біреу болады, яғни глобустың бетімен цилиндрдің беті жанасқан жері, осы сызықтардан алыстаған сайын масштаб өзгереді. Картографиялық проекцияларда жанама және қима түрлері қолданылады. Жанама проекцияларда глобус пен цилиндрдің диаметрлері бірдей, ал қима проекцияда цилиндрдің диаметрі глобустың диаметрінен үлкен болады, яғни мұндай карталарда екі нөлдік бұрмалану сызығы болады, денелердің беттері жанасқан учаскелері. Екі нөлдік бұрмалану сызықтары арасында шардың беті қысылады, оны қысылу облысы деп атайды, ал осы нөльдік бұрмалану сызықтардан сыртқа қарай созылу облысы деп атайды.

13. Конустық картографиялық проекцияға және оның түрлеріне баяндама беріңіз.

Конустық проекцияда картографиялық торды жасау үшін жанама және қалыпты конустар қолданылады. Барлық қалыпты конустық проекцияларда сыртқы көрінісі ерекше болып келеді: меридиандар, конустың жоғарғы нүктесінде жиналатын тік сызықтар, ал параллельдер – ортасы меридиандар жиналатын нүктесінде орналасқан шеңберлерінің доғалары түрінде болады. Жанама конуста жасалынған проекцияда нөльдік бұрмаланау сызығы біреу болады. Изоколалар параллельдерге сәйкес келетін шеңберлердің доғалары болып келеді. Қима конустағы проекцияда сыртқы көрінісі жанама конустық проекциямен бірдей, бірақ нөльдік бұрмаланудың екі сызығы болады. Бұл проекцияда нөльдік бұрмалану сызықтары арасындағы учаскелері қысылады, ал сыртқа қарай созылады. Поликонустық проекцияда глобустың градустық торы бірнеше жанасқан конустардың бетіне түсіреді. Әр бір конустың бетіне глобустың жанасқан параллельдің жанындағы учаскелері ғана түседі. Конустарды жайған кезде бұл учаскелер жазықтыққа белдеу түрінде бейнеленеді. Белдеулер картаның орта меридианы бойынша бірігеді. Поликонустық проекцияда ортадағы меридиан мен экватор тік сызықтары түрінде, меридиандар қисық сызықтар, ал параллельдер доға түрінде бейнеленеді.

14. Азимуттық картографиялық проекцияға және оның түрлеріне баяндама беріңіз.

Глобустың градустық торын жанама жазықтыққа проекциялай түсіру арқылы жасалынған картографиялық проекция азимуттық проекция деп аталады. Жазықтық, полюсте жанасқан жағдайда қалыпты азимуттық тор немесе қалыпты азимуттық проекция, экватор нүктесінде жанасқанда көлденең азимуттық проекция, ал жазықтық глобус бетінің басқа нүктелерінде жанасқанда қисық азимуттық проекция пайда болады. Азимуттық проекцияларда жанасқан нүктесінде ғана нөльдік бұрмалану нүктесі болады, нөлдік бұрмалану нүктесінен шеңбер түрінде жан-жаққа бұрмалану өседі, сондықтан изоколалар шеңбер түрінде болады. Азимуттық проекицялар перспективтік және перспективтік емес болып бөлінеді. Перспективтік азимуттық проекцияларда картографиялық тордың сыртқы көрінісі және тор бойынша бұрмаланудың бөлістірілуі проектілеу орталығының орналасуына тәуелді. Орталық картографиялық торда ұзындықтардың бұрмалануы орталықтан қашықтаған сайын жоғарлайды, яғни аудандар және пішіндер бұрмалануының күшеюіне алып келеді Проекцияның қасиеттеріне қарай бұл проекцияны еркін проекцияға жатқызады.Перспективтік емесе проекциялардан Постельдің азимуттық тең аралықты (равнопромежуточная) (XVI ғасыр) және Ламберттің азимуттық тең мөлшерлі азимуттық проекциясы (XVIII ғасыр) қарастыруға болады.

Постельдің азимуттық тең аралықты (равнопромежуточная) проекциясы. Бұл проекцияның қалыпты торында полюс картаның тура ортасында орналасқан, меридиандар полюс нүктесінен тік сызықтар түрінде, ал параллельдер шеңбер доғалары түрінде болады. Тор салудың басты талабы бас масштаб меридиан бойынша өзгермеу керек. Бұл шарт көршілес параллельдер арасындағы меридиандар кесінділері арасындағы қашықтықтар бірдей және ол кесінділер меридиандардың тіктелген (выпрямленные дуги) доғалары болғанда орындалады.

15. Бұрмалану сипатына қарай картографиялық проекциялардың жіктелуін көрсетіңіз

Бұрмалану сипатына қарай картографиялық проекциялардың жіктелуі. Бейнеленген картографиялық тордың қасиеттеріне қарай оларды тең мөлшерлі, тең бұрышты және еркін проекциялар деп бөледі.

Тең мөлшерлі картографиялық проекцияларда аудан масштабы карта бойынша бір шамаға ие болып келеді. Тең мөлшерлі проекциялардың мұндай қасиетін мынадай формуламен көрсетуге болады:

Р = a•b = Const = 1

Бұл проекциялардың тең мөлшерілігінің шарасыз салдары карталардағы бұрыштардың және пішіндердің күшті бұрмалануы.

Тең бұрышты проекцияларда ұзындықтардың масштабы картаның кез келген нүктесінде және барлық бағыттары бойынша бірдей, сондықтан бұл карталарда шексіз кіші фигуралардың бұрмалануы болмайды, және бұрыштар бұрмалаусыз болады (3.4 сурет, Б). Тең бұрышты проекциялардың мұндай жалпы қасиеті мына формуламен көрсетуге болады: ω = 0°

Бірақ картаның үлкен учаскелерін алатын географиялық объектілердің пішіндері бұрмаланады. Тең бұрышты проекцияларда ауданы бұрмалануы өте күшті болады.

Бұрыштардың, пішіндерінің, аудандардың бұрмалануымен болатын картографиялық проекцияларды еркін проекциялары деп аталады . Бірақ бұл бұрмаланулардың шамалары көп емес. Еркін картографиялық проекциялар арасында масштабы бір бағыт бойынша сақталатын тең аралықты тобы ерекше болып келеді

16. Қалыпты азимуттық проекциялардағы проектілеу орталықтарына баяндама беріңіз.

Жазықтық, полюсте жанасқан жағдайда қалыпты азимуттық тор немесе қалыпты азимуттық проекция. Азимуттық проекцияларда жанасқан нүктесінде ғана нөльдік бұрмалану нүктесі болады, нөлдік бұрмалану нүктесінен шеңбер түрінде жан-жаққа бұрмалану өседі, сондықтан изоколалар шеңбер түрінде болады.

Азимуттық проекицялар перспективтік және перспективтік емес болып бөлінеді. Перспективтік азимуттық проекцияларда картографиялық тордың сыртқы көрінісі және тор бойынша бұрмаланудың бөлістірілуі проектілеу орталығының орналасуына тәуелді. Шардың бетінен жанама жазықтыққа проектілеу орталығы шардың ортасында (К1) және жазықтық жанасатын нүктеге қарама-қарсы орналасқан шардың бетінде (К2) орналасу мүмкін. Біріншісін орталық, екіншісі – стереографиялық картографиялық тор деп атайды. Сонымен бірге бұл орталық полярлық осьтің жалғасында (К3) және осы осьте шексіздікте (К4) орналасқан болу мүмкін. Үшіншісі сыртқы, ал төртіншісі – ортографиялық картографиялық тор деп аталады.

Орталық картографиялық торда ұзындықтардың бұрмалануы орталықтан қашықтаған сайын жоғарлайды, яғни аудандар және пішіндер бұрмалануының күшеюіне алып келеді. Проекцияның қасиеттеріне қарай бұл проекцияны еркін проекцияға жатқызады.

17. Поликонустық, жалған цилиндрлік және шартты картографиялық проекцияларға баяндама беріңіз.

Поликонустық проекцияда глобустың градустық торы бірнеше жанасқан конустардың бетіне түсіреді. Әр бір конустың бетіне глобустың жанасқан параллельдің жанындағы учаскелері ғана түседі. Конустарды жайған кезде бұл учаскелер жазықтыққа белдеу түрінде бейнеленеді. Белдеулер картаның орта меридианы бойынша бірігеді. Поликонустық проекцияда ортадағы меридиан мен экватор тік сызықтары түрінде, меридиандар қисық сызықтар, ал параллельдер доға түрінде бейнеленеді.

Шартты проекцияларды аналитикалық жолымен, яғни теңсіздіктер жүйесін шешу негізінде жасалынады. Шартты проекциялардан жалған цилиндрлік проекциялар ерекшеленеді, мұндай проекцияда экватор және параллельдер тіке сызықтар, ал меридиандар қисық с ызықтар түрінде болады, жалпы сыртқы көрінісі цилиндрлік проекциясына ұқсас болады.

Жалған цилиндрлік проекциялар – параллельдері параллель түзу сызықтармен, орта меридианы осы сызыққа перпендикуль түзумен, қалған меридиандары қисық сызықтармен кескінделетін проекциялар.

18. Антикалық кезеңіндегі картография ғылымы дамуына баяндама беріңіз.

Егін шаруашылығы, қол өнер мен теңіз жүзушіліктің дамуы, айналадағы территория туралы мәлімет жиналуына алып келді. Ол мәліметтермен танысу үшін адам бірінші карталарды жасап шықты. Яғни шаруашылықта қажеттілік картографиялық бейне дамуының негізгі себебі болып келеді.

Ең ежелгі карталар сазды плиткалар бетіне түсірілген, Вавилондағы археологиялық қазба жұмыстары барысында табылған, олардың жасы шама мен б.з.д. 2200 жыл. Бұл картада таумен қоршалған теңізге құятын өзен және өзен аңғары бейнеленген. Ежелгі Мысрда, карталар үшін папирус қағазын қолданған, сондықтан олар бізің уақытқа дейін жетпеген, ал сақталған папирустар арасында алтын кендері орналасқан план бар, оның жасы шамамен б.з.д. 1400 жыл.

Картография мен географияның ғылыми негіздері Ежелгі Грекиядан басталады. Ежелгі Грекиядағы географиялық ой өрісі кеңеюі және астрономияның дамуы Жердің шар тәрізді екендігі ілімнің пайда болуына алып келді. Бұл ілімнің пайда болуында Аристотельдің (б.з.д. IV ғасыр) үлесі өте маңызды. Осы ілімге негізденіп астроном және географ Эратосфен (б.з.д. IІІ ғасыр) Жердің диаметрі мен меридианның ұзындығын анықтады. Ол өзінің «География» деген еңбегінде сол кездегі белгілі территорияны картаға түсірген. Б.з.д. ІI ғасырда Гиппарх меридиандар мен параллельдер бойынша карта жасауды ұсынды.

І – ІІ ғасырларды Клавдий Птоломей «География бойынша колданба» еңбегінде сол кездегі барлық картографиялық проекцияларға сипаттама берді және конустық пен жалған конустық проекцияларды ұсынды. Птоломей осы еңбегінде сол уақыттағы белгілі территория туралы жүйеленген мәліметтерді келтірген (шамамен 8000 географиялық объектілердің координаттары берілген), сонымен қатар 27 карта келтірілген, оның 26 құрылықтың аймақтары келтірілген, ал бір картасы дүние жүзінің картасы болып келеді.

Ежелгі Римге, территориясы бойынша үлкен империя болуына байланысты жол карталары өте қажет болды. Әдеби деректерден империяда карта жасау мақсатында арнайы түсіріс жұмыстары мен маршруттардың баяндамасы жүргізілген. Бізің заманға дейін бір көшірмесе сақталған, ол XVI ғасырда Аугусбург қаласында неміс тарихшысы Пейтингер тапқан, әдебиетте ол карта «Пейтингер кестесі» деп аталып кеткен. Бұл карта пергаментте жасалынған, оның ұзындығы 7 метр, ал ені 30 см, бұл картада сол кездегі адамға белгілі территория бейнеленген.

19. Орта ғасырлар кезеңіндегі картография ғылымы дамуына баяндама беріңіз.

ХІІІ – XVI ғасырларда Шығыс пен Батыс арасында Қара және Жер орта теңіздері арқылы сауданың күшті дамуы картографияның дамуына алып келді. Осыған байланысты XIV ғасырдың аяғында теңізде жүруге арналған портолан деп аталатын арнайы теңіз карталары пайда болды.

Бұл карталарды Қара және Жер орта теңіздердің жаға бойы өте жоғары дәлбдікпен бейнеленген. Кеме жүрісінің бағытын көрсету үшін карта бетінде арнайы компастық сызықтарының торы көрсетілген. Бұл карталардың масштабы да болған. Бұл карталар тек ғана осы акваторияда жүруге арналған, ашық мұхитта мұндай картаның пайдасы аз. Сондықтан, дүниежүзілік теңіз карталары қажет болды, осыған байланысты глобустар жасау қажет болды.

Еуропада бірінші глобусты 1492 жылы неміс картографы және астрономы Мартин Бехайм жасап шықты. XV ғасырда картаны ойып баспадан шығаруды ойлап табуы картографияның дамуына аса маңызды әсері болды, географиялық карталардың бағасы маңызды төмендеді. 1477 жылы Птоломейдің «География бойынша қолданба» латын тілінде жарық көрді. Картографияның дамуында фламандық Г.Меркатордың (1512 – 1594 ж.ж.) үлкен үлесі бар, ол бірнеше картографиялық проекцияларды ойлап шығарды, соның ішінде теңіз жүрушілерге қолайлы тең бұрышты цилиндрлік проекция. Г. Меркатор карталар жинағын атлас деп атады, оның атласы 1595 жылы жарық көрді. XVII – XIX ғасырлар бойы Жер беті картаға түсіру жұмыстары жалғасып, көптеген территориялар ашылды. Орыс зерттеушілері Ресей империясының ішкі аудандарын карталастырды, 1598 жылы «Большой чертеж всему Московскому государству» деген картографиялық еңбек жарияланды. 1627 жылы оны екінші рет шығарғанда арнайы мәтін қосылды. 1667 жылы П. Годунов Сібірдің картасын жасап шықты. 1701 жылы Семен Ремезовтың Сібірдің географиялық атласы жарық көрді, мұнда қазіргі Қазақстанның солтүстік, батыс, шығыс бөліктері бейнеленген.

20. Қазіргі картография дамуына сипаттама беріңіз.

Қазіргі заман картографиясының дамуы ғылыми-техникалық революция және ғылыми-техникалық прогреспен байланысты. ХХ ғасырдың екінші жартысында техника мен технологияның дамуы картографиялық шығармалар түрлерін көбейтті, олардың бағасын төмендетті және картографиялық материалдардың кең таралуына және пайдалануына алып келді. Осы кезде картографияның бірнеше бағыттары дамыды. Карта жасауда әр түрлі шартты проекциялары қолдана бастады, Жер бетінің барлық жері картаға түсті, көптеген тақырыптық атластар пайда болды, Дүние жүзінің 1:1 000 000 масштабтағы шолу топографиялық карталары жасалынды. Мысалы, Қазақстан Республикасының дерлік түгелдей территориясына ірі масштабты топографиялық карталары жасалынды, 1982 жылы Казақстанның физикалық-географиялық және экономикалық-географиялық атластары, геологиялық карталар сериясы тағы басқа да тақырыптық атластар және карталар жарық көрді.

Бүгінгі картографияның дамуы компьютерлік, аэроғарыштық түсіру технологияларымен, қазіргі заман техника және әдістерімен байланысты. Бүгінгі картография ол сандық картография, электрондық карталар және атластар, мультимедийлік картография, яғни географиялық объектілердің кеңістіктегі орнын және оның динамикасын көрсетеді.

21. Картографиялық жалпыластыруға (генерализация) жалпы сипаттама беріңіз.

Географиялық картада жер бетінің ірі учаскесінде орналасқан объектілерді кішкене қағаз парағына бейнелейді. Яғни берілген территориядағы барлық объектілер картаға түсіру мүмкін емес. Сондықтан, картаға түсірілетін объектілерді таңдайды. Географиялық объектілер мен құбылыстарды картада бейнелеу мақсатында ғылыми негізденген таңдау процесін картографиялық жалпыластыру (генерализация) деп атайды.
Жоғары деңгейде кішірейтілетін ірі аумақты бейнелейтін ұсақ масштабты карталарда ерекше үлкен жалпыластыру жүргізіледі. Мысалы, масштабы 1:2500 000 жалпы географиялық картаның 1 см2 ауданына жергілкті жердің 625 км2сәйкес келеді, ал 1 мм2 – 6,25 км2 сәйкес. Тұрығындары тығыз орналасқан территорияда мұндай территорияда 1-2 елді мекеннің орнын алу мүмкін, ал картаның 1 мм2 тек ғана бір пунсон, яғни елді мекеннің шартты белгісі сияды. Ал елді мекеннің аты картада өте көп орын, яғни бірнеше елді мекеннің орнын алады. Демек, халық тығыз орналасқан аумақтың картасында ондаған елді мекен орнына бір елді мекен көрсетіледі. Бұл масштаб Казахстан Республикасының қабырға картасына сәйкес, ал географиялық атласта Қазақстанның территориясы 1:7 500 000 масштабына көрсетілген, масштабтың екі есе кішіреуі, ауданның масштабы 4 есе кішірейеді. Яғни жоғарыда көрсетілген мысалда картаның масштабы 3 есе, ал аудан масштабы 9 есе кішірейді. Мұндай жағдайда картада бейнеленетін елді мекенді, жұздеген елді мекендерден таңдайды.

22. Картографиялық жалпыластыруда мөлшерлі іріктеу туралы түсінікті ашып көрсетіңіз.

Объектілердің мөлшерлі көрсеткіштерін жалпыластыру. Бұл жалпыластыру бейнеленетін құбылыстың мөлшерлі сатыларының үлкеюінде байқалады, яғни көрсеткіштердің үздіксіз шкаласынан сатылы шкалаға өту, кейін шкаланың интервалдарын үлкейту немесе тең шкаладан тең емес шкалаға өту. Мысалы, топографиялық карталарды жалпыластыруда жер бедерінің қима биіктігін ірілету немесе тұрғындар саны бойынша елді мекендердің топтарын ірілету. Кейбір жағдайда объектілердің мөлшерлі көрсеткіштерін бейнелемейді.

Іріктеу (іріктеп алу). Объектілерді іріктеп алудың қажеттілігі нақтыдағы объектілердің саны мен оларды карта бетіне түсіру мүмкіндгі арасындағы қарамақайшылқтан шығады. Іріктеу барысында карта бетінде картаға түсіретін территорияның ерекшелігі, картаның мақсаты мен масштабы көз қарасынан қажетті және маңызды объектілерді қалдырады. Ол сапалы және мөлшерлі жалпыластыруымен тығыз байланыста болады. Іріктеу өзгерген легендаға сәйкес жүреді. Іріктеуде екі мөлшерлі көрсеткішті пайдаланады – ценз жәненорма.

Іріктеудің цензі – жалпыластыруда карта бетінде сақталатын объектілердің мөлшерін және маңыздылығын көрсетеді. Мысалы, ауданы 10 км2 жоғары жерді қамтитын ормандарды карта бетінде көрсету, масштабы 1:1 млн картасында осы картаның 25 мм2 ауданын алатын батпақтарды көрсету немесе барлық аудан орталықтарын бейнелеу.

Іріктеу нормасы – объектілерді жалпыластыруда орта мәні сақталатын іріктеумен қабылданған дәрежесін сипаттайтын көрсеткіш. Іріктеу нормасы картаның нагрузкасын реттейді, яғни картаның аудан бірлігіне келетін объектілер саны. Мысалы, масштабы 1:200 000 топографиялық картадан масштабы 1:500 000 картаға өткенде тұрғындар тығыз орналасқан аудандар үшін елді мекендерді бейнелеу нагрузкасының нормасы 1/3 құрайды. Ол деген, жасалынатын картада елді мекендердің 1/3 бөлігі ғана сақталады. Объектілер картаға көлемі және маңыздылығына қарай реттеліп түсіріледі. Алдымен ең маңызды және ірі объектілер бейнеленеді, кейін екінші дәрежелі, орнатылған оптимальдық нагрузкаға дейін.

23. Картографиялық жалпыластыруда құбылыстың мөлшерлі сипаттамасы туралы түсінікті ашып көрсетіңіз.

Картографиялық жалпыластыруда мөлшерлі таңдауға төмендегілер жатады.

1. Картаға түсірілетін аумақта таралған табиғи және әлеуметтік-географиялық құбылыстар.
Таңдалған және картада бейнеленген құбылыстар карта мазмұнының элементтері болып табылады. Мұндай жалпыластыру тақырыптық және жалпы географиялық карталар үшін қолданылады.

2. Карта мазмұнының элементіне қатысты объектілер, мысалы, көлдерден бейнелеуге қажетті көлді таңдайды.

Бір текті объектілер арасында таңдағанда алдымен аса маңызды, ірі, қажетті т.с.с. ажыратады, мысалы, қалалардан бірінші болып астаналар, байланыс жолдарынан – магистралдық жолдарды, өзендерден – кеме жүретін өзендерді т.с.с.

3. Карталастырылатын объектілердің ерекшеліктері. Картографияның теориясында мұны объектілер суретін жалпыластыру деп атайды. Географиялық объекттің суретіндегі детальдарын қысқарту барлық карталарда қолданылады. Мысалы, ұсақ масштабты сонымен бірге шолу топографиялық карталарда өзендердің, көл мен теңіздер жаға бойы сызықтарының барлық бұрылыстары толық көрсетілмейді, егістікке қатысты жерлер шекараларының сызықтары да дүрыс көрсетілмейді. Бірақ объектілердің сипатты белгілері мен оның жалпы конфигурациясы толық бейнеленеді.

Кейбір жағдайда бірдей бірнеше объекттілердің орнына бір объекті көрсетеді, мысалы бірнеше көлдің орнына бір көл, өзендердің орнына бір өзен т.с.с.

Құбылыстың мөлшерлі көрсеткіштерін жалпыластыру деген картада жеке бір объекттің мөлшерлі көрсеткішінің шамасын көрсете алмайтын интервалдарды қолдану. Жалпыластырудың мұндай бағытында объекттің жеке ерекшеліктері картада бейнелеуге мүмкіндік жоқ. Картаның масштабы ұсақ болған сайын картаның дәльдігіне талап азаяды. Мысалы, мұғалімдерге арналған Дүние жүзінің атласындағы масштабы 1:1 млн-нан 1: 10 млн дейін карталарда тұрғындар саны 100 мыңнан астам қалалар үш топқа бөлінген.

24. Картографиялық жалпыластыруда құбылыстың сапалы сипаттамасы туралы түсінікті ашып көрсетіңіз.

Құбылыстың сапалы көрсеткіштерін жалпыластыру төмендегіден тұрады:

1) құбылысқа қатысты объектілердің типтер мөлшерін кеміту;

2) құбылысты анықтайтын қасиеттерінің мөлшерін азайту.

Мұндай жалпыластыру объектілердің қысқару есебінен жүргізеді, ол классификациялық белгілерді жалпыластыруымен байланысты. Жалпыластыру жеке құбылыстардан олардың топтарына, түрлерден түптерге және типтерге өту жолымен картаның легендасындағы таксономиялық бөлінуін біріктіруден басталады. Мысалы, шолу карталарда орманда ағаштардың негізгі түрлерін көрсетудің орнына тек ғана орманның шартты белгісі болады.

25. Картографиялық жалпыластыру дәрежесіне әсер ететін негізгі факторларға баяндама беріңіз.

Картографиялық жалпыластырудың негізгі көрсеткіштері (параметрлері) – іріктеудің нормасы мен ценздері (шектелімі), сызықтар мен контурлардың дәльдік дәрежесін, сапалы және мөлшерлі көрсеткіштерін жалпыластыру шарттарын орнату.

Осы параметрлерге жалпыластырудың жалпы факторлары әсер етеді: картаның мақсаты, тақырыбы, масштабы, типі, картаға түсірілетін объекттің (территорияның) ерекшеліктері, объекттің зерттелу деңгейі, картаны графиктік безендіру тәсілдері.

Картаның мақсаты. Картада тек картаның мақсатына сәйкес объектілер көрсетіледі. Басқа объектілер картаны оқуға кедергі болады. Мысалы, қабырғалы әкімшілік оқу картасында ең маңызды элементтер ғана бейнеленеді, күшті жалпыластырған қалалар, шекаралар, жолдар т.с.с.

Картаның масштабы шектеуші рольді атқарады. Оның ықпалы ірі масштабтан ұсақ масштабты картаға өткенде бейнеленетін аумақтың көлемі азаюынан байқалады. Ірі масштабты картада түсірілген объектілерді ұсақ масштабты картада осылайша дәльдікпен және барлық ерекшеліктерін көрсетуге мүмкіндік болмайды, сондықтан белгілі бір дәрежеде таңдау, жалпыластыру, алып тастау т.с.с. жұмыстарды жүргізу қажет. Мысалы, ірі масштабты карталар үшін маңызды объектілер – жергілікті ориентирлер ұсақ масштабты карталарда өзінің маңыздылығын жоғалтады, сондықтан оларды ұсақ масштабты карталарда көрсетпейді.

Картаның тақырыбы және типі қандай элементтердің жоғары дәльдікпен, ал қай элементтерді жалпыластыру қажет екенін анықтайды. Мысалы, геологиялық және топырақ карталарында гидрографиялық торды толық көрсетуге болады, бірақ жолдар торын және елді мекендерді күшті жалпыластыруға болады, ал әкімшілік шекараларын көрсетпесе де болады.

Керісінше экономикалық тақырыптарға сай карталарда барлық елді мекендер, жолдар, әкімшілік бөлінуі жоғары дәльдікпен көрсетіледі, ал өзен желісін қысқартуға болады, тек кеме жүретін өзендерді сақтап қалуға болады.

Әртүрлі типтегі карталарда жалпыластыру деңгейі де әртүрлі болып келеді. Ең жоғары дәльдікпен жасалынатын карталар инвентаризациялық типтегі аналитикалық карталар, ең күшті жалпыластырылған карталар синтетикалық карталар (мысалы, аудандастыру карталары) (в особенности карты-выводы, карты-умозаключения).

Картаға түсірілетін объекттің (немесе территорияның) ерекшеліктері. Бұл фактордың ықпалы картада объекттің немесе территорияның өзіндігін көрсету қажеттілігінде, оның ең сипатты элементтерін, типтік белгілерін бейнелеуде байқалады. Мысалы, құрғақ дала немесе жартылай шөл және шөл аудандарында ұсақ көлдерді көрсету аса маңызды, кейбір жағдайда ұсақ көлдерді үлкейтіп көрсетеді. Тундра зонасында мыңдаған көлдер таралған, сондықтан кейбір көлдерді көрсетпейді, ең маңыздысы бұл территорияның көлдік сипатын дұрыс бейнелеу қажет.

Объекттің зерттелу деңгейі. Объекттің зерттелу деңгейі картаның берілген масштабына және тақырыбына сәйкес болған жағдайда картограиялық бейнелеу өте жоғары дільдікпен болады, ал нақты материал аз болғанда бейне жалпыластырылған және схема түрінде болады (гипотезалық немесе болжау карталары).

Картаны безендіру (бейнелеу шаралары). Көп түсті карталар бір түсті картамен салыстырғанда көбірек шартты белгі көрсетеді. Басылымның жақсы деңгейінде және фондық бояуларды, изосызықтарды, шартты белгілерді дүрыс таңдағанда бір картада бір-біріне жабу жолымен оқу үшін күрделі емес өзара жабатын алты белгісін көрсетуге болады. Бір түсті картада мұндайды жасау күрделі болады, аса маңызды жалпыластыру қажет болады.

26. Ұсақ масштабты географиялық картада колданылатын жазуларға сипаттама беріңіз.
Географиялық карталардағы жазулар оның мазмұнының маңызды элементі болып табылады. Түсіндірме жазуларымен географиялық объектілердің тегін көрсетеді. Көрсеткіштер-жазуларымен географиялық объектілердің сапалы ерекшеліктерін және олардың қасиеттерінің мөлшерлі көрсеткіштерін түсіндіреді.

Көрсеткіштер-жазулар топографиялық картаның шартты белгілерінің маңызды құрамдас бөлігі болып табылады.

Ұсақ масштабты карталарда жазуларды басым географиялық объектілердің географиялық аталымдарын көрсету үшін қолданады. Мұндай карталарда көрсеткіштер-жазулар аз болады. Мысалы, шолу карталарда сан түріндегі түсіндірме жазулар тек ғана биіктіктер мен тереңдіктерді көрсетеді. Тақырыптық ұсақ масштабты карталарда қысқартылған жазулармен кейбір жағдайда қабылданған классификация бойынша жеке территорияның сапалы ерекшеліктерін белгілейді, мысалы, тау жыныстарының жасын, климаттың түрін, топырақтың сипатын, өсімдіктер формацияларының сипатын т.б.

Сандық жазулармен карталарда абсолюттік және салыстырмалы көрсеткіштерді белгілейді. Дегенмен, көптеген тақырыптық карталарда жазулармен географиялық атамалар мен объектілердің тегі ғана көрсетіледі. Сонымен қатар, кейбір тақырыптық карталарда жазу болмайды, картаның мазмұны графиктік шартты белгілерімен көрсетіледі.

Картадағы жазулар шрифтің сипатымен, теруімен, әріптерінің көлемімен (кегелмен), түсімен, бас әріптерінің ажыратылуымен ерекшеленеді.

Картадағы жазулар картаның мазмұнын байытады, бірақ көп болған жағдайда картаны оқуды қиындатады. Сондықтан, мүмкіндігі бойынша жазуларды қысқартады және жазуларды шартты белгілерді жабылмайтын қылып, контурларды кесіп өтпейтін қылып орналастырады. Сонымен қатар, жазулар өзінің орнымен объекттің орнын көрсету керек.

27. Жалпы географиялық және тақырыптық карталар арасындағы айырмашылықтарды көрсетіңіз.

Тақырыптық картаны жалпы географиялық картамен салыстырғанда шектелген құбылыстарды ғана көрсетеді. Бірақ тақырыптық карталарда бейнеленген құбылыстардың ерекшеліктерін кең түрде ашып көрсетеді. Мұндай нәрсе ұсақ масштабы жалпы географиялық және ұсақ масштабты тақырыптық карталарда салысытырғанда байқалады. Мысалы, осы карталарда жер бедерін қалай бейнелейтіндігін салыстырайық. Жалпы географиялық шолу карталарда құрлық бетінің бедер пішіні және бедер пішіндер нүктелерінің теңіз деңгейінен биіктігі көз қарасынан жер бедерін сипаттайды.

Жер бедерін сипаттайтын тақырыптық карталарда жер бедерінің түрлі пішіндері қалыптасу факторларынан тыс және жер бедерінің сипаты бойынша құрлықтың аудандастыруын, жер қыртысы вертикальдық қозғалуын т.б. көрсетуге болады.

Тақырыптық карталарда картаға түсірілетін құбылыстардың кеңістікті орналасуы бейнеленеді. Бір жағдайда құбылыс таралған жер бетінің бөлігін тікелей сызықтық шартты белгісімен шектейді. Басқа бір жағдайда орналасуын жанама түрде көрсетеді. Егер құбылыс жер бетінің ықшам көлемін алмаған жағдайда, ол құбылыс үлкен кеңістікте шашылып орналасқан болса, немесе белгілі бір сызық бойынша шоғырланған жағдайда тақырыптық карталарда осындай орналасу ерекшеліктерін көрсетуге болады.

Тақырыптық карталарда салыстырмалы шамаларды көрсетуге болады, мысалы, егіншілікте пайдаланылатын жер көлемінің жалпы аумаққа қатынасы, пайдаланылатын гидроэнергияның оның қорына қатынасы, өнеркәсіптің белгілі бір саласының жалпы өнеркәсіптің өніміндегі үлесі т.б.

Тақырыптық карталарда: 1) құбылыстардың кеңістіктегі орнын ауыстыруын және уақыт бойы өзгеруін көрсетуге болады, мысалы, желдердің, мұхит ағыстарының, жүк және пассажир тасмалдауының, адамдар мен жануарлардың миграциясының т.с.с. бағыты мен жиілігін бейнелейді; 2) белгілі бір уақыт мерзімінде табиғи немесе қоғамдық құбылыс орналасқан аумақтың формасының немесе көлемінің өзгеруі, мысалы, шегіртке таралған аумақтың кеңеюі немесе азаюы; 3) белгілі бір уақыт мерзімінде құбылыстың мөлшерлі өзгеруі, мысалы, тауар айналымының өсуі; 4) құбылыстың құрылымындағы өзгерістер, мысалы, өнеркәсіптік және ауыл шаруашылық өндірістер арасындағы өзара қатынасы негізінде анықталатын мемлекеттің индустриалдану дәрежесі.
Құбылыстардың аталған ерекшеліктерін тақырыптық карталарда бейнелеу үшін картаға түсірудің әр түрлі тәсілдерін қолданады: аймақтар (ареал), сапалық көрініс, нүктелік, изосызықтар, белгілер, локализденген диаграммалар, картодиаграммалар, картограммалар, сызықтық белгілер және қозғалыс белгілер тәсілдері.

28. Аналитикалық және синтетикалық карталарға жалпы сипаттама беріңіз.

Көрсеткіштердің жалпыластыру дәрежесі бойынша тақырыптық карталарды шартты түрде аналитикалық (талдау) және синтетикалық карталарға бөледі.

Аналитикалық карталарда бір құбылысты немесе оның белгілі бір көрсеткішін бейнелейді. Бұл құбылыс өзінің көрсеткіштер жүйесінде ғана көрсетіледі. Мысалы, жер бедерінің еңкіс бұрыштары картасы, мұнда тек беткейлердің еңкісі, бір ғана морфометриялық көрсеткіш берілген. Басқа аналитикалық картада жер бедерінің тілімденуін көрсетеді, үшіншісінде – беткейлердің экспозициясы, төртіншіде – сай-жыралы торының тығыздығы. Аналиткалық картаның негізгі мақсаты бейнеленетін объекттің белгілі бір қасиеттін ғана көрсету, бұл карта объект туралы тұтас толық түсінік бермейді.

«Аналитикалық карталар» деген түсінік белгілі бір мағнада салыстырмалы түсінік болып келеді. Айталық, күндізгі температуралар картасы орташа айлық температуралар картасына, оған қоса орташа жылдық температуралар картасына қатысты аналиткалық карта болып келеді. Бірақ, орташа жылдық температуралар картасы атмосфералық қысым, жауын-шашын, булану, желдер карталарына салыстырғанда аналиткалық карта деп есептеуге болады, бұлардың барлығы климаттың жеке элементтерін сипаттайды.

Синтетикалық карталар, бірыңғай интегральдық көрсеткіштерде объекттің немесе құбылыстың тұтас бейнесін көрсетеді. Бұл карталар объекттің жеке компоненттерін көрсетпейді, оның басты мәселесі объект туралы тұтас мәлімет беру. Мысалы, синтетикалық геоморфологиялық картада жер бедерінің типтері ғана бейнеленеді, бірақ жер бедерінің элементтері туралы мәлімет көрсету мүмкін емес. Осы сияқты, климат картасы жалпы берілген аумақтың климат жағдайы туралы ақпарат береді, бірақ температура, жауын-шашын т.б. да климатты сипаттайтын ауа райы элементтері бойынша мәлімет болмайды. Синтетикалық карталар басым көрсеткіштер кешені бойынша аумақтың типологиялық аудандастыруын көрсетеді - ландшафттық, инженерлік-геологиялық, ауыл-шаруашылық аудандастыру т.с.с. карталары.

29. Шолу жалпы географиялық карталарда су объектілерін бейнелеу ерекшеліктерін көрсетіңіз.

Су объектілерін бейнелеу. Теңіздердің жаға бойы сызығы және құрлық сулары барлық ұсақ масштабты шолу карталарда көрсетіледі. Теңіз жаға бойы, көлдер, өзендер, елді мекендер мен тағы басқа да географиялық объектілерін орнату үшін ориентир болып табылады.

Жалпы географиялық карталарда Дүниежүзілік мұхиттың жаға бойы сызығын, табанының бедерін, оның бөліктерін көрсетеді. Кейбір карталарда мұхиттағы теңіз жолдарын, мұхиттық ағыстарды, тұрақты және жүзетін мұздардың таралу шекараларын көрсетеді. Мұхит табанының бедерін гипсометриялық тәсілмен бейнелейді. Тереңдіктердің көрсшілес сатыларының шекарасы ретінде изобаталар қызмет атқарады. Тереңдігі өзгермейтін сызықты изобата деп атайды. Изобаталарды тереңдік белгісі бойынша құрастырады, яғни горизонтальдарды биіктік белгілері бойынша құрастыру сияқты.

Шолу жалпы географиялық карталар үшін тереңдіктердің стандарттық шкаласы жоқ, бірақ барлық карталарда Дүниежүзілік мұхит табанының барлық ірі пішіндерін шектейтін изобаталар көрсетіледі. Изобаталар арасындағы сатылар көк бояумен көрсетіледі, негізгі принцип тереңдеген сайын түс қоюланады.

Мұхит акваториясының кейбір учаскелерінде бейнелеудің гипсометриялық тәсілін толықтыратын тереңдіктер белгілеріорналастырылады. Мұндай сандық белгілерімен мұхит немесе теңіздің ең терең жерлерін, фарфатер бойынша ең тайыз жерін көрсетеді.

Ұсақ масштабты шолу жалпы географиялық карталарда теңіз немесе мұхит жаға бойын көрсету картаның маңызды элементі болып табылады. Оның себебі, теңіздің жаға бойы акваториясы шаруашылықта, теңіз көлігі, балық аулау т.с.с. үшін кеңнен қолданылады.

Ірі өзендердің өзен жүйелері үлкен территорияны қамтиды, сондықтан оларды толық тек шолу карталарда бейнеленеді. Өзен жүйесінің басты өзенін сызықтық шартты белгісін қалыңдау түрінде көрсетеді. Ұсақ масштабты жалпы географиялық карта бойынша өзен жүйесінің ерекшеліктері туралы мәлімет алуға болады. Мысалы, өзен жүйесінің конфигурациясы, симметриялық немесе асимметриялық, басты өзенінің жоғарғы, орта және төменгі ағыстары арасындағы айырмашылықтар т.б. қасиеттері мен элементтері туралы мәлімет алуға болады. Сонымен қатар өзен жүйесінің алқабы (бассейні) туралы түсінік қалыптастыруға болады: көлемі және пішіні, қоректену облыстарының ерекшеліктері, суайырықтарының сипаты т.с.с. туралы мәліметтер. Өзен аңғарының сызықтың белгісінің ұзындығы өзеннің ұзындығы туралы түсінік береді. Ұзын өзеннің бастауын анықтау үшін өзеннің аты жазылады. Бірақ картада өзеннің ұзындығын өлшегенде ұсақ масштабты картада жалпыластыру өте жоғары болатындығын есепке алу қажет. Мысалы, Москва өзенінің ұзындығы 502 км, масштабы 1:1 250 000 картада өзеннің ұзындығын өлшегенде ол 375 км құрады, яғни оның ұзындығының 75 % құрайды. Ал масштабы 1:2 500 000 картада осы өзеннің ұзындығын өлшегенде 240 км шықты, ол өзеннің нақты ұзындығының жартысын құрады. Өзендер шартты белгісінің ені масштабтан тыс көрсетіледі.

Жалпы географиялық карталарда көлдерді көлеміне байланысты әр түрлі жолымен көрсетеді. Мысалы, Каспий теңізін тереңдіктер шартты белгілерімен бейнелейді. Кейбір карталарда ірі көлдерді изобаталармен көрсетеді. Сандық шартты белгілерімен көлдердің тереңдігін көрсетеді, кейбір жағдайда көл жаға бойының абсолюттік биіктігін көрсетеді. Сонымен бірге көлдердің тұздылығын түспен көрсетеді.

30. Шолужалпы географиялық карталарда жер бедерін бейнелеу ерекшеліктерін көрсетіңіз.

Жер бедерін, топырақ-өсімдік жамылғысын бейнелеу. Географиялық карталарда жер бедерін бейнелеу өте қүрделі мәселе, басты себебі көлемді денені жазықтықта көрсетe қажет. Шолу жалпы географиялық карталарда құрлықтың ауданы бойынша ірі территорияның жер бедерінің жалпы көрінісі мен оның ерекшеліктерін көрсетеді. Бұл карталар бойынша құрлықтың қай бөлігі жазықты, қай бөлігі таулы т.с.с. анықтауға болады.

Картографияда жер бедерін бейнелеудің бірнеше тәсілдерін бар. Бірақ бір де бір тәсіл жер бедері пішіндерін толық көрсетпейді. Сондықтан, жер бедерін картада бейнелеу үшін барлық тәсілдерді қолданады. Солардан ең жиі қолданылатын: биіктіктер белгілері, гипсометриялық тәсіл және жуу (отмывка) тәсілі.

Гипсометриялық тәсіл немесе қабатты боялу тәсілі, биіктік сатылары бойынша боялу. Оның негізін құрайтын топографиялық карталардағы горизонтальдар сияқты карта бетіндегі изогипстер сызығы. Изогипстер деген, абсолюттік биіктігі бірдей нүктелерді біріктіретін карта бетінде сызық, горизонтальдардан айырмашылығы изогипстер күшті жалпыластырылған. Яғни топографиялық карталарда горизонтальдер арасындағы қима биіктігі тұрақты болады, ал изогипстер арасындағы қима биіктіктер тең емес. Изогипстермен ұсақ масштабты картада құрлық жер бедерінің ірі пішіндерін көрсетуге тырсады. Осыған байланысты барлық шолу жалпы географиялық карталарда жазықтарды қыраттардан ажырататын 200 метрлік изогипс сызығын, таулы жазықтар мен қыраттар арасында шамалап өткізетін шекараны 500 м-лік изогипс сызығын, аласа таулардың жоғарғы шекарасы 1000 метрлік изогипс сызығын, орта биікті таулардың жоғары шекарасы 2000 метрлік изогипс сызығын міндетті түрде көрсетеді.

Изогипстер жер бедері туралы толық мәлімет бермейді, сондықтан жер бедері пішіндері карта бетінде көрнекі болсын деп биіктіктер шкаласының сатыларына бояу түсіреді, яғни карта бетінде изогипстер арасындағы кеңістіктер бір түспен және жиілікпен бояйды. Бояуы түспен және оның қоюлығы өзгермейтін изогипстер арасындағы биіктік зонаны биіктік сатысы деп атайды. Жалпы географиялық шолу карталарда жоғарыда көрсетілгендей тереңдіктер көк бояумен бейнелейді. Құрлықта 200 м биіктікке дейін жазықтықтарды жасыл бояумен көрсетеді. Әдетте бұл биіктік интервал 2-3 сатыға бөлінеді, 0 метрден төмен, 0 метрден 100 м дейін, кейін 100 – 200 м. Олардың айырмашылығы жасыл бояудың коюлығымен ажыратылады. 200 метрден жоғары құрлық учасклері ашық құмды-сарыдан оранжевыйға түске дейін боялады. 1000 метрлік изогипс басым оранжево-қоңыр түс басталуының шекарасы болып келеді. Ең жоғарғы сатылар қызыл-қоңыр бояумен көрсетіледі.

Биіктікті-тереңдікті шкаланың түстері көрсетілетін объектілердің табиғи түстеріне жақын, мысалы теңіз суының түсі көк немесе көгілдір, жазықтардың жасыл бояуы өсімдіктер жамылғысына сәйкес келеді, ал таулардың сары-қоңыр бояуы басым болып келетін жарыққа шығатын тау жыныстардың түсіне сәйкес болады.

Жуу (отмывки) тәсілі жер бедерін бейнелеудің пластикалық тәсіліне жатады. Бұл тәсіл жер бедерін бейнелегенде жер бетінің дөңесті екенін көрсетеді. Мұндай көрініс пайда болу үшін жер бедерінің белгілі бір элементтеріне көлеңке түсіріледі. Көлеңке қоңыр немесе сұр бояумен көрсетіледі. Көлеңке көрсетуде басым жарық көзі солтүстік-батыста деп есептейді, ал көлеңке таулардың оңтүстік-шығыс беткейлерінде көрсетеді. Бұл көлеңке түсіру принципы қисық жарық түсудегі жуу. Сонымен қатар жарық көзінің орналасуын өзгерту болады.

Тұтас жуу тәсілін пайдаланғанда биіктік интервалдарды түрлі бояумен көрсетеді. Бір бояумен көрсетілген таулардың ең биік жерлерінде боялуы ашықтау түрінде болады. Құрлық бетін бейнелеуде пластикалық тәсілдің бір түрі – фоторельеф. Фоторельеф деген жер бетінің көлемді модельдерін, оларды шетінен жарыққа түскен кезіндегі суреті.

Топырақ (грунт) пен өсімдік жамылғысы кең территорияда тұтас таралады, сондықтан оларды картада бейнелеу үшін аудандық белгілерді қолданады. Мысалы, фондық бояумен. Бірақ картада 1-2 фондық бояуды біріктіру өте қиын мәселе. Сондықтан шолу ұсақ масштабты географиялық карталарда топырақ пен өсімдік жамылығысының тұтас бейнесі болмайды. Мұндай карталарда өсімдік-топырақ жамылғысы топырақтың және өсімдіктердің жеке азоналдық типтерін (мысалы сор және батпақ) бейнелейді. Кейбір карталарда өсімдік жамылғысы таралған территория бойынша белгілі бір шартты белгінің таралуымен көрсетеді.

31. Шолу жалпы географиялық карталарда елді мекендерді бейнелеу ерекшеліктерін көрсетіңіз .

Шолу жалпы географиялық карталарда елді мекендер қоныстану типтеріне, халқының санына және әкімшілік маңызына қарай бөлінеді. Ауданның қоныстану сипатын дұрыс кескіндеу үшін картаның әртүрлі бөлігіндегі елді-мекендерді түсіру салмағын айқындайтын нұсқауларға сәйкес халықтың жиі қоныстануын, елді-мекендердің типтерін ауданның қоныстану сипатын ескереді. Елді мекендердің ең жоғарғы жиілігі 1 дм² 160, ең төменгі жиілігі 60 елді мекеннен аспауы керек. Елді мекендерді картаға түсіру барысында қоныстану ерекшеліктері мен жалпы сипатын ашып көрсету мақсаты қойылады. Елді мекендерді іріктеу қосынның маңызын, халқының санын, әкімшілік, экономикалық көліктік маңызын ескере отырып, ең ірілерінің кескіні көрсетіледі. Елді мекендердің типтерін көрсету әр түрлі пунсондар мен шрифтерді қолдану арқылы жүзеге асырылады. Картада кескінделген барлық елді менкеннің аты жазылады, тек қала маңындағы жекелеген қала текті кенттердің ғана аттарын жазбай қалдыруға болады.

32.Географиялық карталарды проектілеудің мәнін, мазмұнын және негізгі кезеңдерін көрсетіңіз.

33.Географиялық картаны құрастырудың кезеңдеріне баяндама беріңіз.

Географиялық Картаны құрастыру- мынадай жұмыстар түрлерін қамтиды. Карта жасау үшіннегіз дайындау;бастапқы картографиялық материалдардан бейнені негізге көшіру;бейнені генерализациялау;генерализацияланған бейнені бекіту.Негізді дайындау оған беттің жақтаушасын, координаталық торды және тірек пункттерін салудан тұрады. Бұл элементтерді салу кателігі 0,1 мм- ден аспайтын координатографты пайдаланып жасалады.Бастапқы материалдан бейнені негізге көшіру, әдетте, фоторепродукциялық аппараттың немесе фототрансформатордың көмегімен фотомеханикалық әдіспен жүргізіледі. Аспап көшіру кезінде атқарылатын түрлендіру сипатымен анықталады. Түрлендіру кезінде көбіне фоторепродукциялық аппарат, ал неғұрлым күрделі түрлендіруде фототрансформаторлар пайдаланылады. Ұсақ масштабтағы карталарды жасағанда жиі кездесетін екінші қатардағы және жоғары түрлендірулерді орындау қажет болғанда саңылаулы фототрансформаторлар қолданылады. Пайдаланылатын материалдардың масштабтағы түпнұсқасының фото және жарық көшірмелері тірек пункттері жоне тор бойынша дайындалған негізге құрастырылады, содан соң бейнені генерализаңиялау жасалады.Генерализацияланған бейне әр түрлі түсті тушьпен бекітіледі. Осы жұмыстар нәтижесінде алынатын құрастырушылық түпнұсқа графикалық безендіру сапасы бойынша одан карта таралымын шығаруға әлі де жарамайды. Жоғары сапалы басылым үшін кажет түпнұсқа келесі кезеңде, картаны басып шығаруға дайындау кезінде жасалады. Соңғы жылдары картография өндірісінде кұрастыру және басып шығаруға дайындау бір мезгілде қатар атқарылатын оте тиімді әдіс кең қолданылады.

34.Географиялық картаны баспадан шығару туралы түсінік беріңіз.

Карта жасау- мынадай жұмыстар түрлерін қамтиды. Карта жасау үшін негіз дайындау;бастапқы картографиялық материалдардан бейнені негізге көшіру;бейнені генерализациялау;генерализацияланған бейнені бекіту.Негізді дайындау оған беттің жақтаушасын, координаталық торды және тірек пункттерін салудан тұрады. Бұл элементтерді салу кателігі 0,1 мм- ден аспайтын координатографты пайдаланып жасалады.Бастапқы материалдан бейнені негізге көшіру, әдетте, фоторепродукциялық аппараттың немесе фототрансформатордың көмегімен фотомеханикалық әдіспен жүргізіледі. Аспап көшіру кезінде атқарылатын түрлендіру сипатымен анықталады. Түрлендіру кезінде көбіне фоторепродукциялық аппарат, ал неғұрлым күрделі түрлендіруде фототрансформаторлар пайдаланылады. Ұсақ масштабтағы карталарды жасағанда жиі кездесетін екінші қатардағы және жоғары түрлендірулерді орындау қажет болғанда саңылаулы фототрансформаторлар қолданылады. Пайдаланылатын материалдардың масштабтағы түпнұсқасының фото және жарық көшірмелері тірек пункттері жоне тор бойынша дайындалған негізге құрастырылады, содан соң бейнені генерализаңиялау жасалады.Генерализацияланған бейне әр түрлі түсті тушьпен бекітіледі. Осы жұмыстар нәтижесінде алынатын құрастырушылық түпнұсқа графикалық безендіру сапасы бойынша одан карта таралымын шығаруға әлі де жарамайды. Жоғары сапалы басылым үшін кажет түпнұсқа келесі кезеңде, картаны басып шығаруға дайындау кезінде жасалады. Соңғы жылдары картография өндірісінде кұрастыру және басып шығаруға дайындау бір мезгілде қатар атқарылатын оте тиімді әдіс кең қолданылады.

35. Электрондық карталарға жалпы сипаттама беріңіз.

Электронды карта- цифрлық карталар, программа және техникалық құралдарымен компьютерлік ортада белгілі бір проекция жасалынатын карталар. Онда шартты белгілердің және безендіру ережесі сақталған. Кейде дисплейге шығарылған картаны экрандық карта деп атайды басып шығарушы құралдардың көмегімен экранға шығарылған картаны электрондық карталардың көшірмесі деп атайды. Электрондық оқу басылымы бағдарламалық басқару құралдары мен құжаттамалары бар және кез келген электрондық ақпарат тасымалдаушысында орналасқан немесе компьютерлік желілерде жарық көрген сандық, мәтіндік, графикалық, аудио, бейне және өзге де ақпараттар жиынтығы болып табылады. Мемлекеттік стандартпен бекітілген электронды құралдың құрамында оқу курсының ең маңызды бөлімдері, сонымен қатар есептер жинағы, анықтамалықтар, энциклопедиялар, карталар, атластар, оқу тәжірибесін өткізуге нұсқаулар, практикумға, курстық және дипломдық жұмыстарды дайындауға әдістемелік нұсқаулар бар.

36.Электрондық атластарға жалпы сипаттама беріңіз

Электрондық атластар.Электрондық атлас – сандық көрсеткіштер мен генерация құралдарын көрсететін жүйе түрі. Ол – ЭК генерациясының аппаратты-бағдарламалық құралы. Өз заманында үлгілі және кеңінен таралғаны болып британдық проект «Domesday» болып саналады. Ол – XX ғ-дың екінші жартысының 80-жылдарында шыққан әртүрлі картографиялық мәліметтері бар оптиканы таратушыларменен жария болған Ұлыбританияның электрондық энциклопедиясы. Бірінші болып кеңінен таралған және 1987 ж Мексикада өткен халықаралық картографиялық конференцияда да халықаралық резонансқа ие болған Арканзастың Атласы. Мазмұны бойынша ол АҚШ-тың дәстүлі штаттар атласынан азғантай ғана ерекшеленді. Оның құрамына 100 карта кірді, олар 16 бөлімде қарастырылды және де қарапайым анықтамалық және оқытушылық функцияларын атқару арқылы штаттардың физико-географиялық, әлеуметтік-экономикалық және тарихи-географиялық сипаттамалары көрсетілді. Алайда осыменен оның дәстүрлі атласпен ұқсастығы шектелді. Пайдаланушыладың көз қарасы бойынша ол видеоэкрандық бейнелердің жиынтығын көрсетті. Олар кейін беттерге және сюжеттік топтарға бөлініп қойылды, клавиатура әмірімен қаралды. Басқа функциялар қарастырылмады. Атластың жаңартылған электрондық нұсқасы жыл сайын, ал паралллельді түрде жүрген «қағаздық» түрі үш жылда бір рет дайындалады деп болжалды. Атласты құрастырушылар бұл атластың негізгі ерекшелігі оның аз шығындалуында деді. Шығын 118 мың доллардан аспады, әйткенмен, қағаздық атлас басып шығаруға 500 000- 1 000 000 доллар кететін. Қазіргі кезде ЭА және де компакт-диск пен интернеттегі басқа да шығарылымдар қарапайым болып саналады. ЭА-тық картографиялаудың өнімінің заманауи әртүрлілігі анализ және классификацияны талап етеді. ЭА-тың классификациясы екі негіздеу арқылы жүргізілуі мүмкін. Біріншіден, олардың мазмұны, белгіленуі және территориалдық қамтуы бойынша; екіншіден, ЭА-ның функционалдық ерекшеліктері мен мүмкіншіліктері бойынша. ЭА-тар қағаздық атластар өнімінің барлық типтерін көшіріп алатындығын байқау қиын емес. ЭА оған қосымша көптеген функционалдық мүмкіншіліктерді қосады, олар тек сандық түрде жүзеге асырылады. Функционалдық классификацияның бірі болып саналатын үшөлшемді матрица түріндегі атласты Ф.Ормелинг ұсынды.

38. Картография мен геоинформатика арасындағы өзара байланысына жалпы сипаттама беріңіз.

Геоақпараттық картографиялау – бұл ГАЖ және картографиялық мәліметтер мен білім негізінде бағдарламамен басқарылатын карталарды құрастыру және қолдану. Геоақпараттық картографиялау негізін геожүйелерді ақпараттық-картографиялық моделдеу құрайды.
Геоақпараттық картографиялау – салалық және кешендік, аналитикалық және синтетикалық болуы мүмкін. Географиялық ақпараттарды автоматты түрде өңдеу үшін мәліметтерді компьютерлік өңдеуден өткізу жүйесін құру керек. Ол үшін геоақпараттық жүйелер – автоматты жинақтау жүйелерін сақтау, өзгерту және географиялық ақпараттарды ЭЕМ және автоматиканың түрлерінде беру мақсаты қойылады. Географиядағы ақпараттық жүйелер тарихы ЭЕМ – де өңделетін басқа ғылым салаларымен көбінде ұқсас болып келеді. Информатикада барлық жинақтау жүйелері мен ақпараттарды өңдеуді ақпараттық жүйелеу немесе автоматтандырылған ақпараттық жүйелер деп айту келісілген.ГАЖ – ды құрудың бірінші жұмыстары 60 – жылдардың ортасында Канада және Швецарияда басталған. Канадалық ГАЖ – дар Р. Тоалинсонның 1963 – 1971 жж. Библиграфиялық және қорша ортаның табиғи қорларын тиімді пайдалануға арналған, жасалған жұмыстарынан бастау алады. Ал Швецарияда О Саломонссон, Т Германсеннің 1976 жер кадастрына қажетті ГАЖ құру жұмыстарынан бастау алады. ГАЖ – ды құруға әр түрлі ұйымдар мен ғылыми ұйымдар қатысты. ГАЖ кешенді көп мақсат ақпараттық жүйе ретінде құрылды.Геоақпарат – классикалық география және картография дәстүрлері мен әдістерін, теориясын, қолданбалы математика, информатика және компьютерлік техниканың мүмкіншіліктерін сабақтастыратын ғылым. Геоинформатика ғылым ретінде XX ғасырдың 60- жылдарында, ақпараттық технологиялардың негізінде Пентагон қойнауларында географиялық ақпараттарды әскери мақсатта ЭЕМ көмегімен өңдеу қажеттілігінен пайда болған, кейіннен географиялық ақпараттық жүйелер (ары қарай ГАЖ) деп аталған бағыт батыс елдерде, Канадада, Швецияда пайда болды.Ол өзінде кеңістіктегі ақпаратты өңдейтін және оны қолданушыға, монитор экранына,басылым құралдарына немесе байланыс каналдарына жеткізетін есептеуіш машиналар және әдістемелік құралдардыадамның мүмкіншіліктерін қажет ететін қолданбалы мәселелерді шешуді біріктірді.Осылай алғашында қарапайым түрдегі ГАЖ көптеген функциялармен және мүмкіншіліктермен толықтырылып, осының негізінде сандық картография мен автоматтандырылғын картография пайда болды

39.Геобейне туралы жалпы түсінік беріңіз.

Көптеген карталар, түсірістер мен сол сияқты модельдерді атау үшін «геобейне» деген термин пайда болды және оған мынандай анықтама беріледі: геобейне – жер, планета объектілерінің, құблыстарының кез – келген кеңістіктік–уақыттық, масштабтық, генерализденген графикалық пішінді формада берілген моделі. Бұл формулировкада геобейнелерге тән басты қасиеттері (масштаб, генерализденуі, графикалақ бейнелердің болуы ) мен олардың спецификасы – Жер мен планеталардың бейнелері екені көрсетілген.

Геобейнелер метрикалық касиеттері, алыну әдістері, динамикасы және тағайындалуына байланысты 3 классқа бөлінеді: 
 1.тегіс және 2 өлшемді геобейнелер; 
 2.көлемді және 3 өлшемді геобейнелер;  
3.динамикалық 3 және 4 өлшемді геобейнелер. 
 Тегіс геобейнелер
Тегіс геобейнелер классына картографиялық проекцияны, құрылатын карталар, жобалар, генерализденген, шартты модельдер: әр түрлі масшабтағы топографиялық, түрлі тақырыптық карталар, сондай-ақ барлық картографиялық модель өнімдері жатады. Мысалы, анаморфтық карталар – картографияланылатын құблыстардың ерекшеліктерін шынайы кеңстіктік формада көрсететін бейнелер. Әуеғарштық суреттер, теңіз түбі суреттері, телевизиялық, радиолокациялық, гидрологиялық, сканерлік суреттер де тегіс геобейнелерге жатады. Олар объектілердің жеке немесе бейнелі сәулеленуін тіркейді, сонымен қатар түсіріс кадрлық, жолақтық жеке элементтік болады. Түсірістің геометриялық қасиеттері, өлшемі осыған тәуелді. Түсірісті электромагнит спектрінің әр түрлі диопазонында жүргізеді. Яғни көрінетін, инфрақызыл, микротолқын зонасында, бұл түсірістердің бейнелік мүмкіндіктерін кеңейте түседі. 
 Тегіс геобейнелердің геометриялық және спектральдық қасиеттер комбинациясының түрлілігі сонша, оларды атап өту мүмкін емес. Барлық геобейнелердің ең негізгі қасиеті – объектілердің дәл қайталанып берілуі, яғни көшірмесінің берілуі, пішіні мен түрінің түсіру аппаратурасының рұқсат дәрежесіне байланысты шынайы болуы. Бұл суреттердің картадан шартты белгі түріндегі суреттерден ерекшелігін көрсетеді. 
 Тегіс геобейнелердің тағы бір тобы – электрондық карталар. Олар экранда растрлық және векторлық форматта беріледі немесе жоғары дәлдікті басып шығару құралдарынан өткізіледі. Электронды карталарда ерекше жанып тұратын белгілер, өзгеретін түстер пайдалануға, картаға жаңа ақпараттар қосуға (фотосуреттерді де), масштабы мен проекциясын ауыструға, т.б. трансформациялар орындауға болады Карталарды экран бетінде жеке–жеке көруге, барлығын біріктіріп көруге, бір сөзбен айтқанда, электронды карталармен интерактивті режимде жұмыс істеуге болады. 
 Көлемді геобейнелер 
Геобейнелердің 2-классы шынайы әлемнің көлемділігін көрсететін үш өлшемді графикалық модельдерді біріктіреді. Оларға: блок – диаграммалар, жер бетінің үш өлшемді суреттері, стереоскопиялық модельдер – стереофотограмметриялық аспаптар мен суреттердің стереоқосақтарын қараудың нәтижесі, физгеографикалық панорамалар –көркем пейзаждардың көркемілігі карта дәрежесіне сай болатын модельдер,т.б.жатады. Мұндай панораммалар мен пейзаждар ландшафт архитектурасын жобалауда,онда ғимараттарды орналастыруға өте ыңғайлы. 
 Көлемді геобейнелерге жер беті бедері карталары, глобустар, көлемді галограммалар жатады. Олар пластиктен термовакуумдық әдіс арқылы жасалады. Қазіргі кезде голографикалық карталар мен жер беті түсірістерінің бір ғана экспериментальді данасы бар, бірақ бұл технологияның қарқынды дамуына қарағанда бұлар электронды картадай үйреншікті болып қалады. 
 Динамикалық геобейнелер
Жылжымалы геобейнелер объектілерінің тек қана кеңстікте өзгеруі ғана емес, уақытқа байланысты өзгеруін де береді яғни 4-өлшем ретінде. Бұл анимация деп аталатын тегіс немесе стереоскопиялық картографиялық фильмдер мен мультипликациялар. Бұлардың пайда болуымен картография жаңа мәнге ие болды. Дәстүрлі статикалық картография кездейсоқтық болып көрінетін анимациялық картография деп те аталатын болды. Динамикалық геобейнелер бойынша мұхит бетінің мұнаймен ластану уақыттарының көбеюін, эпидемия ошақтарының тасымалдану жолдарын, құрлық пен мұхиттағы температура алаңдар өзгерісін, мұздықтардың қозғалысын, т.б. анық көріп, зерттеуге болады .
 Жаңа коммпьютерлік технологиялар картографиялық бейнелерді экран бойынша ауыстыруға, демонстрация жылдамдығын үлкейтуге, қажетті кадрға қайта келуге немесе кері бағытта қозғалтып көруге мүмкіндік береді. 
 Жеке белгілер жанып - өшіп тұрады, ал фондық бояулар қауіпті ескертіп тұрғандай жанып тұруы мүмкін. Сонымен қатар панорамалауға болады: түрлі жылдамдықта ракурсты өзгерту, барлық суреттерді бұру, картада қозғалыс эффектісін құру. 
 Күннен – күнге анимациялар күнделікті тіршілікке еніп бара жатыр. Біз телеэкранда ауа райының анимациялық картасында атмосфералық фронттар, бұлтты аудандар мен жауын–шашын зоналарының алмасуын жеңіл қабылдаймыз.
 Геобейнелер жүйесі
Геобейнелер классификациясы түрлі негіздерге сүйене отырып жүргізіледі: жасалу технологиясына байланысты, визуализация әдісіне байланысты, генерелизация дәрежесіне байланысты, т.б. 
Үш класта қаралған геобейнелерден басқа түрлі қасиетке ие көптеген комбинациялық модельдер бар. Мысалы, кең таралған ғарыштық фотокарталарда картографиялық белгі фотобейненің үстінен түсіріледі. Сонда оқырман бір уақытта генерализденген карта мен тура сол жер бетінің бөлшектік суретін көре алады. Басқа жағдайларда фотобейнелер жер бедерінің 3 өлшемді моделіне тартылған болады, нәтижесінде көрнекілігі жоғары фотоблокдиаграммалар пайда болады.
Комбинациялық геобейнеге фототелевизиялық және синтезделген көп спектральді түсірістер жатады. Барлық геобейнелерді зерттей отырып, олардың әр түрінің арасында үлкен шекараның жоқтығын байқауға болады. Мысалы, жай карта мен электронды карталардың аса айырмашылығы жоқ, соңғысында қозғалатын белгі мен өзгеретін түстер болмаса. Ал электронды карталардан анимацияға бір-ақ адым. Тура осындай карталардан фотокарталарға, одан иконокарталарға (ғарыштық фотокарта), одан соң түсірістерге біртіндеп ауысады. Сонымен қоса белгілердің қасиеттері азайып, дәлме–дәл түсіру мен түсірістік қасиеттері арта түседі. Ал түсірістен стереомодельге, фотоблок – диаграммаға, бедерлік карталарға ауысқанда бейненің үш өлшемділігі мен көлемділігі артады.

Геоиконика туралы жалпы түсінік беріңіз.
ХХ ғасырдың 60-ші жылдары иконика деп аталатын бейнелер туралы ерекше ғылым дами бастады. Иконика бейнелердің жалпы қасиеттерін зерттейді, яғни графиктік бейнелерді тану, өңдеу және жаңадан өндіру, оларды өзгертудің мақсаттары мен міндеттерін. Біртіндеп икониканың идеялары Жер туралы ғылымдарға және қашықтықтан зондлауға өтіп бастады. 1985 жылы А. Берлянт геоиконика деген жаңа ғылыми бағыт туралы идеяны шығарды. Оның пікірі бойынша геоиконика геобейнелер теориясын, оларды талдау әдістерін, практика мен ғылымда қайта өзгертуін зерттейтін білімнің синтетикалық саласы. А. Берлянт ойы бойынша геоиконика тек ғана шекаралас ғылыми бағыт емес, ол картография, аэроғарыштық әдістер және машиналық графика арасындағы байланыстыратын ғылыми бағыт болып табылады. А. Берлянт бойынша геоиконика картографияны, аэроғарыштық зерттеуді және машиналық графиканы байланыстырады. Бүгінгі таңда географиялық бейнелер теориясын жасап шығару әр түрлі бағыттары бойынша жасалынуда.

Мөлшерлі көрсеткіштерін есепке алмай отырып аса маңызды аумақта таралған құбылыстың кеңестікті орналасуын картада көрсету үшін аймақтар (ареалдар) және сапалық көрініс тәсілдерін қолданады. Аймақтық тәсілдің мәні, картаға түсірілетін құбылыс таралған аумақты, картада бейнеленген барлық аумақтан ерекше белгісімен ажыратуы. Мұндай тәсілмен әдетте, өсімдіктер мен жаунарлардың таралу ареалдары, ағынсыз облыстар, теңіздегі жүзіп жүретін мұздар таралу аудандары, пайдалы қазба байлықтары таралған аудандар т.с.сБелгілі бір құбылыстың ареалдарын кейбір жағдайда картада сызықтың белгілі бір суретімен және түсімен көрсетеді. Басқа бір жағдайда карта бетіндегі ажыратылған ареалды бояумен немесе штрих сызықтарымен көрсетеді. Кейбір жағдайда, құбылыстың таралу шекарасы анық емес болғанда ареалды құбылыстың атымен белгілейді, мысалы мақташылық, ауданы бойынша кіші ареалдарды, шекарасын көрсетпей геометриялық, өнер немесе әріптік белгілерімен құбылыс таралған ареалды толтырады.Жануарлар, өсімдіктер түрлерінің т.с.с. құбылыстардың таралу ареалдары әр түрлі, олардың арасындағы өзара қатынастары әр түрлі болуы мүмкін, яғни ареалдар бір-бірінен қашықтықта болады, немесе бір-бірімен жанасып және бір-бірін жабып тұрады. Мұндай жағдайда картаның бір аумағы екі және одан да көп ареалдар құрамында орналасуы мүмкін.Құбылыстың таралуын ареалдар тәсілімен көрсету кейбір жағдайда нақтылыққа сәйкес емес, мысалы, ботаникалық карталарда сексеуілдің таралу аймағы Қазақстанның шөл аудандарына сәйкес келеді. Дегенмен, сексеуіл барлық шөлдерде жаппай тараған жоқ. Аймақтық тәслдің бір түрі мөлшерлі ареал, мұндай тәсілде құбылыс таралған аймақтың шекарасын көрсетпейді, себебі барлық жерде таралған, бірақ аумақта бұл құбылыстың белгілі бір сандық көрсеткішпен сипатталатын жерді шектейді. Мысалы, Еуропалық Ресейдің негізгі өзендерін көлік мақсатында қолданады, берілген картада ажыратылған өзен алаптарында жүктің 30% астамы өзен көлігімен тасмалданады, ал одан тыс аймақтарда 30 % дейін.
Нүктелік тәсіл карта бетінде кішкене диаметрдегі шеңберлер түрінде болады, мұны құбылыс немесе объект орналасқан жерде орнатады. Әр бір нүктеге құбылыстың көлемін көрсететін бірліктерде сандық мәні немесе «салмағы» болады. Картадағы бір нүкте 1000 адамның белгісі, немесе егістік көлемінің белгілі бір шамасы, мысалы, 100 гектар т.с.с.Нүктелік тәсілімен ареалдар тәсілі сияқты үлкен территорияда таралған құбылыстарды бейнелейді. Кейбір жағдайда нүктелік тәсілімен құбылыстың территория бойынша тұтас емес таралғанын көрсетеді. Мысалы, ауыл шаруашылық дақылдың егілген аудандардын. Әдетте, нүктелік тәсілімен түрғындар санын және олардың орналасуын, егістіктің орналасуы мен оның мөлшерін т.с.с. Картабетінденүктелердіекітәсілменорналастырады: статистикалықжәнегеографиялық. Статистикалық тәсіл бойынша құбылыс немес объект таралған шектелген ауданда, мысалы, әкімшілік ауданында, ауыл округінде, мемлекетте, нүктелер шектелген аудан бойынша бірқалыпты орналастырылады. Мұндай жағдайда карта бойынша құбылыстың нақты орналасқандығын анықтау қиын болады. Мұндай карталар бойынша құбылыс таралған шектелген аудандарды салыстыруға болады. Географиялық тәсілді қоланғанда нүктелерді құбылыс таралған аудандарда ғана қояды.Әдетте, нүктелік тәсілді құбылыстың абсолюттік мөлшерін көрсету үшін қолданады, бірақ нүктелік тәсілімен салыстырмалы көрсеткіштерді де көрсетуге болады, мұны пайыздық-нүктелік тәсіл деп атайды. Мұндай картада барлығы 100 нүкте болады, яғни құбылыс орналасуына сәйкес болады.Нүктлік тәсілмен құбылыстың құрылымын көрсетуге болады. Мысалы, ҚСРО атласының техникалық дақылдар картасында мақта қызыл түсті нүктелермен, ал зығыр (лен-долгунец) жасыл түсті нүктелермен көрсеткен. Нүктелік тәсілімен және құбылыстың уақыт бойы дамуын көрсетуге болады. Мысалы, қызыл түсті нүктелермен егістіктің 20 жыл бұрын алып жатқан ауданды, ал басқа түсті нүктелермен осы егістіктің бүгінгі жағдайын көрсетеді.

Карта бетінде ұзындығы бойынша белгілі бір құбылыстың мөлшерлі көрсеткіші өзгермейтін тұйықталған қисық сызықтарды изосызықтар деп атайды. Изосызықтар тәсілі құбылыстың жиілігі белгілі бір деңгейде өзгеретін маңызды территорияда үздіксіз және тұтас таралған құбылыстардың мөлшерлі көрсеткіштерін көрсету үшін қолданылады. Изосызықтар тәсілінің мысалы, жер бедерін горизонтальдармен және изогипстермен көрсету.

Стратоизогипстер – шөгінді тау жыныстыраның жер астындағы белгілі бір қабатының, геологиялық карталарда жер асты жер бедері. Климаттық карталар: изотерма – тең температуралар сызығы, изобара – атмосфералық қысымның бірдей көрсеткіштерімен сызық, изогиета – жаңбырдың тең мөлшері, изохрона – құбылыс басталуыдың бір мерзімі. Изосызықтар картасын пайдалануда құбылысты карталастыруда қандай көрсеткіш негіз ретінде алынған, қандай өлшем бірліктерінде өлшенген және есептеудің басталуын анықтау аса маңызды болып табылады, Картаның легендасында және картаның бетінде картаға түсірілетін құбылыстарға қысқаша сипаттама беріледі. Картаның көрнектілігін жақсарту мақсатында изосызықтар арасындағы кеңістікті бояйды, боядың қоюлығы изосызықтар көрсеткішінің жоғарлауымен өседі. Мұндай картаның легендасы бойынша тұйықталған изосызықтар аралығындағы кеңістікте құбылыстың мөлшерлі көрсеткіші жазылмаған жағдайда да анықтауға болады. Изосызықтар тәсілімен қозғалмайтын, статикалық құбылыстарды бейнелеумен қатар динамикалық процестерді көрсетуге болады, құбылыстардың басталу мерзімін тіркеуге, материалдық массалардың орнын ауыстыру және зерттеу процестердің жылдамдығын көрсетуге болады. Мысалы, изосызықтар тәсілімен жер қыртысының көтерілу және түсу жылдамдығын, өзендерде мұз қатуының мерзімін, ауыл шаруашылық жұмыстарының басталуын т.б. Изосызықтар тәсілімен құбылысты картаға түсіргенде жер бетінің жеке пункттерінде тіркелген шамаларға сүйенеді (негізденеді). Карта бетінде изосызықтардың орнын интерполяция әдісімен шамалап анықтайды, яғни құбылыстың көрсеткіші тіркелген нүктеден келесі тіркелген нүкте арасында тең түрде таралады деп есепке алады.Бірақ, нақтылықта құбылыс мөлшерінің бір орыннан екінші орынға өтуде және уақыт бойы өзгеруде абсолюттік тең таралулық байқалмайды. Сондықтан изосызықтар тәсілі қартаға түсірілетін құбылысты нақтылыққа жақын, бірақ жоғары дәрежеде жалпыластырған деңгейде бейнелейді. Өлшеу пункттердің саны көп болған сайын изосызықтар картасының дәльдігі жоғары болады. Изосызықтар тәсілін кейбір жағдайда мөлшері тең емес өзгеретін және тұтас таралмаған құбылыстарды бейнелеуде қолданылады, мысалы, ауыл тұрғындарының картасы. Мұндай картада ауыл округінің территориясында орналасқан тұрғындар тыңыздығы негізгі көрсеткішкі болып табылады. Әрбір бастапқы сан құбылысты нүктеде емес, аудан бойынша сипаттайды, негізінен оларды изосызықтар деп атамайды, оларды жалған изосызық деп атайды.

Картодиаграмма тәсілімен, белгілі бір шектелген территорияда құбылыстың жиынтық көлемін бейнелейді (басым абсолюттік көрсеткіштерін). «Картодиаграмма» деген терминімен карталастыру тәсілін және сол тәсілімен жасалынған картаны атайды. Бұл тәсілді қолданғанда территорияның саями және саяси-әкімшілік бөлінуін пайдаланады, яғни картада мемлекеттік немесе мемлекеттің әкімшілік бөләнуінің шекараларын көрсетеді. Сонымен қатар территорияның экономикалық, табиғи немесе басқа белгілер бойынша бөлінуін көрсетеді. Картодиаграмма тәсілімен үлкен территорияда тұтас таралған (мысалы, егістік көлемін, ормандардағы ағаш қорын) немесе елді мекендерде шоғырланған (тұрңындар, өнеркәсіптік өнімдері бойынша мөлшерлі көрсеткіштерін) құбылыстарды бейнелейді. Картодиаграмма құбылыстың территорияның жеке бөліктері бойынша таралуының мөлшерлі көрсеткіштерін салыстыруға мұмкіндік береді, бірақ құбылыстың нағыз географиялық орналасқан жерін көрсетпейді. Картодиаграмманың шартты белгілері әдетте геометриялық фигуралар түрінде, квадрат, ұш бұрыш, шеңбер т.с.с. болады. Сонымен қатар шартты белгілер суреттелген формада, әріптік формада болу мүмкін. Картодиаграмманың фигуралары құбылыстың шамасын биіктігімін, ауданымен, көлемімен бейнелейді. Барлық шартты белгілер ұздіксіз немесе сатылы, абсолюттік немесе салыстырмалы (шартты) шкалаларда жасалынады.Картодиаграмма тәсілімен территорияның әр бір бірлігінде, құбылыстың суммарлық абсолюттік шамасын көрсетуімен қатар құбылыстың құрылымын да көрсетуге болады, яғни құбылыс қандай сапалы бөліктерден тұратындығын. Мұндай құрылымдық деп аталатын картодиаграммаларда құбылыстың құрамдас бөліктері арасындағы мөлшерлі ара қатынасын көрсетеді. Ол үшін картодиаграмма белгісін құрамдас элементінің үлесіне сәйкес келетін бөліктерге бөледі. Ол бөліктер легендаға сәйкес бояды, немесе штриховкалармен белгілейді Картодиаграмма құбылыстың белгілі бір мерзімдегі мөлшерлі көрсеткіштерінің өзгеруін бейнелеуге болады.
Қозғалу белгілер тәсілімен картада әр түрлі объектілер мен құбылыстардың кеңістік бойынша орнын ауыстыруын көрсетеді. Мысалы, көлік карталарында, жүк тасмалдаудың бағыттарын, биогеографиялық карталарда жануарлардың миграциясын т.с.с. Бұл тәсілде қозғалу бағыттарын сызықтармен, стрелкамен және белдеумен көрсетеді. Қозғалу құбылысы стрелкамен және түсіндірме мәтінімен көрсетіледі. Ауыстырылатын құбылыстың шамасын көрсету үшін стрелка мен белдеудің ені арқылы бейнелейді, оны эпюра деп атайды. Эпюраның ені ұздіксіз немесе сатылы шкалада қабылданған құбылыстың шамасын белгілейді.
51. Геологиялық карталарға баяндама беріңіз.

Геологиялық карталарда аумақтың геологиялық түзілісіне жан-жақты сипаттама береді. Бұл карталарда жер қыртысының түзілуін және қозғалуын, тау жыныстардың орналасу жағдайын, петрографиялық құрамын, жасын көрсетеді. Тау жыныстарды пайда болу кезеңіне қарай карта бетінде түспен, әріп және санмен белгілейді. Геологиялық карталарда магмалық тау жыныстарды әдетте грек әліпбесінің әріптерімен, түрлі тектоникалық жарылымдарды сызықтық белгілерімен бейнелейді. Ірі масштабты геологиялық карталарда горизонтальдармен жер бедері көрсетіледі.

Геологиялық Карта — жер қыртысының геологиялық құрылысын белгілі бір масштабта графикалық бейнелеу. Геологиялық Карта геол. түсіру, геол. зерттеулер нәтижесінде жиылған материалдарды қорыту арқылы жасалады. Жер қыртысының құрылысы мен дамуы, ондағы кен байлықтарының таралу заңдылықтары туралы тұжырым жасауға, іздеу мен барлау, құрылыс, сумен қамтамасыз ету, мелиорация жұмыстарын жобалауға мүмкіндік береді. Геологиялық Картада тау жыныстарының құрамы мен жаралу тегі, олардың орналасу жағдайы, бір-бірімен жапсарласу сипаты, белгілі түстер, арнаулы ұсақ сызықшалар, әріптер, цифрлар арқылы көрсетіледі. Түрлі түстер жыныстардың геол. жасын, ал сызықшалар литол. құрамын көрсетеді. Барлық шартты белгілер мен олардың түсінігі картаның жиегінде белгілі бір тәртіппен жазылады. Геологиялық Карталар антропоген (төрттік) шөгінділерінің Геологиялық Картасы, литологиялық карта, палеогеографиялық карта, инженерлік геология картасы, кен байлықтар картасы болып бөлінеді. Антропоген шөгінділерінің к-сында осы жыныстардың жасы, құрамы, қалыңдығы, жаралу тегі, мұз басу сатылары, теңіз трансгрессиялары мен регрессиялары, көп жылдық тоңның таралу шектері белгіленеді. Литол. карталарда түп жыныстардың заттық құрамы мен жатыс элементтері белгіленеді. Палеогеогр. карталарда Жер тарихының белгілі кезеңдеріндегі құрлық пен теңізді аудандары, оларда жиылған түрлі шөгінділердің құрамы, қалыңдығы көрсетіледі. Инженерлік геол. карталарында тау жыныстарының құрамы, жасы және физ. қасиеттері (қуыстылығы, су өткізгіштігі, т.б.) көрсетіледі. Кен байлықтары түрлерінің орналасу заңдылықтарын көрсетеді, белгілі бір аудандардың геол. құрылысы негізінде кен байлықтары табылуы мүмкіндігіне тиісті баға беріледі. Геологиялық Карталар масштабына қарай шолу, ұсақ, орта, ірі, дәл масштабты болып бөлінеді. Геол. шолу картасы (1:1000 000 және одан ұсақ) мен ұсақ масштабты (1000000 және 500000). Геологиялық Карталар белгілі бір аймақтың, мемлекеттің, құрлықтың не бүкіл дүние жүзінің геол. құрлысы жөнінде түсінік береді. Орта масштабты (1:100000, 1:200000) Геологиялық Карталарда белгілі бір ауданның геол. құрлысының негізгі сипаттары және олардағы кен байлықтарының болжамды мөлшері көрсетіледі. Ірі масштабты (1:50000, 1:25000) Геологиялық Карталар кен орындарының табылу келешегі бар, а. ш-на игерілетін, қалалар мен кәсіпорындар салынатын аудандардың геол. құрылысын толық сипаттау үшін жасалады. Дәл Геологиялық Карталар (1:10000 және одан ірілері) кен денелерінің орналасу заңдылықтарын анықтауға, кен байлықтар қорын есептеуге, кәсіпорындар, тұрғын және қоғамдық үйлер құрлысының тех. жобаларына байланысты мәселелерді шешуге мүмкіндік береді. Геологиялық Картаға стратигр. бағана мен геол. қималар беріледі. Қималардың масштабы мен шартты белгілері картаға сәйкес келуі тиіс. Қазақстанның аумағы әр түрлі масштабтағы Геологиялық Картамен түгел қамтылған.

52. Топырақ және өсімдік карталарына баяндама беріңіз.

Топырақ картасы.Ғарыштық түсірілімдегі топырық жамылғысының көрініс ерекшелігі мен оларды дешифрлеу кезіндегі мысалдар, топырақ карталарын құрастыруда құнды материалдар болып саналады. Аэроғарыштық тәсілдерді қолдана отырып, топырақты картографиялау өте тиімді. Себебі түсірілімдерде зерттеліп отырған территория жайында обьективті сипат беріп, топырақ жамылғысының көрінісін нақыты дәлдәктермен қамтамасыз етіп, топырақ картасын жасауды тездетеді. Ғарыштық түсірілімдердің осы мүмкіншілігіне байланысты топырақты картографиялау, топырақтануда аэроғарыштық тісілдерді қолдану негізгі және анағұрлым тиімді бағыт болып саналады.

Топырақ карталарды құрастырудың әдістемелері, негізінде қалыптасқан (танымал) негізгі үш топ: типологиялық, генетикалық және функционалдық әдіс бар:

А) Типологиялық әдістеме кезінде зерттелетін нысанның сыртқы көріністері негізінде ұқсастыратын және айырмашылықтарын белгілейді және олардың жіктелулері құрылады. Бұл жіктелулердің нәтижелерін картаға көшіріп, мұнда берілген белгілер қатынасы бойынша ұқсас пункттер біріктіріліп, ал ұқсас еместері ерекше бөлінеді. Осылай алынған контурлар изотропты, яғни таңдалған көрсеткіштерге қатысты барлық бағыттарда өзгеріссіз сақталады.

Б) Генетикалық әдістеме шегінде – нысандар және қасиеттер зерттелетін гысаның әртүрлі факторларына қатысты құралады. Нысандардың себептер бірлігі белгіленгенде, оларды жүйелеп біріктіреді. Қарапайым жүйелердің пайда болуы аналогты болып саналатын нысандардан тұрады, ал жүйелер бірнеше біртекті емес нысандарды біріктіреді. Мысалы, бір формалы бедер, бір типті тек шегінде орналасқан түрлі топырақтар және т.б.

С) Функционалдық әдістемені қолданған кезде жүйеге зат және энергия ағынына байланысты нысандар біріктіріледі. Бұл нысандарды бір бүтін етіп функционерленуін шарттайды. Геожүйелердің шекаралары ағындардың шекаралары мен сәйкес келеді. Осылайша геожүйені белгілеу мәні бойынша геофизикалық тапсырманы елестетеді және қатаң сандық негізде жүргізілуі мүмкін.

Өсімдік картасы. Өсімдіктер карталары жер бетіндегі өсімдіктер топтары сәулеленеді. Мұндай карталардың легендалары өсімдіктер жамылғысының жіктелуіне негізденеді. Өсімдіктердің жеке түрлерінің карталарын флористикалық карталары деп атайды.

Жер бетінің сыртқы жамылғысын құрайтын өсімдік ғарыштық түсірілімдерден бірден көрінеді. Сол себепті ол топырақ жамылғысының, жер бедері формасының, грунтты суларын және т.б. дешифрлеу индикаторы болып табылады. Кез келген ғарыштық суреттер де , тіпті ұсақ масшатбы болсын, орманды және ормансыз терриориялар дақсы ажыратылады. Осы территориялар шегінде орманды және ормансыз территорияның өсімдігінің зональді типтерінің дифференциясы аз болғанымен, экологиялық жағдайлардың әсерінен өзгеріске ұшыраған өсімдік жамылғысының варияциясы жақсы байқалады. Ғарыштық түсірілімдер арқылы құрастырылған өсімдік жамылғысының картасы басқа деректерге қарағанда, осы құрылымды толығырақ сипаттайды.

53. Жер бедері карталарына баяндама беріңіз.

Жердің бедері және оны пландар мен карталарда бейнелеу Жер бетіндегі таулардың, сайлардың, жота-ойпаттардың жинагын жердің бедері дейді. Ал, жер бетіндегі әртүрлі құрылыстар, жолдар, т.б. жиынтыгын геодезияда ситуация дейді.

Жер бедері ерекшеліктеріне байланысты мекен-жай, таулы, және жазық болып бөлінеді: тау, қазаншұңқыр, жота, өзен, қайқы, бел. Таудың ең биік жері-шың, ал тау табаны тау етегі деп аталады.

Жер бетінің бедері топографиялық карталар мен пландарда горизонтальдар, шартты белгілер және биіктерді жазу арқылы бейнеленеді.Құрлық бетіндегі абсолют биіктіктері бірдей нүктелерді біріктіретін қисық-тұйық сызықты горизонтальдар деп аталады.

 

Жер бедерінін түрлері:

1) тау, төбе-айналадағы жазық кеңістікпен биік көрсетілген, күмбез, конус тәрізді жер береді. Оның төбесі, беткейі және етегі болады

2) қазаншұңқыр-жер бетіндегі қазанга ұқсас ойпаң. Оның түбі, бүйірлік беткейі, кернеуі болады

3) жота, тау-жотасы-бір бағытта созылып жатқан таудың, не төбенің көтеріңкі беті. Ол екі жақты болып келеді, яғни екі беткейден тұрады

4) өзек-екі таудың, жотаның арасындағы ылдилап созылып жатқан, су жататын ойыс. Оның екі қабағы болады, өзек дами келе сайға айналады. Озектің ең төменгі нүктелері арқылы жүргізілген сызықты-су ағар (тальвет) деп атайды .

5) қайқы, бел-асу, тау жотасы қырқаларының бөліктері арасындағы ойпаң. Олар тау жоталарының бір жағынан өтуге мүмкіндік туғызады .

6) жыра-жауын мен қар суларының бұзу әрекеттерінен пайда болған рельефтің ойық формасы. Жыралардың терендігі 10-15 м, ал ұзындығы бірнеше километрге дейін жетеді. Жыралар мен жарлардың тік бейнелері картада ұсақ, ирек сызықтармен белгіленеді.

Рельефтің ерекше нүктелеріне таудың төбесі, шұңқырдың түбі, жоталардың ең төменгі және жоғарғы нүктелері, т.б. жатады. Горизонтальдарға перпендикуляр етіп жүргізілген кішкене сызықшалар-бергштрихтар беткейдің бағытын көрсетеді. Тауды, жотаны бейнелегенде бергштрихтар горизонталь бұрылысының сыртынан, ал қазаншұңкырлар мен өзектерді бейнелегенде, горизонталь бұрлысының ішінен қойылады . Карталарға горизонтальдардың биіктігі өрлеу бағытына бағытталып жазылады. Горизонтальдардың пландағы арақашықтығын салынды (заложение) табан деп атайды. Егер горизонтальдар бір—біріне жақын жатса, яғни салынды қысқа болса, беткейдің тік болғаны, ал аралары бір-бірінен алые болса онда беткейдің жатық болғаны. іргелес орнапасқан горизонтальдар биіктігінің айырмашылығын (һ) қима биіктігі деп атайды. Рельефтің қима биіктіктері карта мен пландардың масштабы мен рельефтің күрделілігіне тікелей байланысты. Осыған орай әртүрлі масштабтағы карталар үшін төмендегідей қима биіктіктер (һ) кабылданған.

Жер бедерінің халық шаруашылығының қай саласына болсын тигізетін әсері өте зор. Әсіресе, тау-кен жұмыстарын ашык әдіспен жүргізгенде, жер бедерінің ерекшеліктерін ескермеуге болмайды. Инженер мамандар жер бедерінің түрлерін айырып, құрылыстарды жобалауда, кеніштерді салуда және де оларды дұрыс та нәтижелі пайдалана білулері кажет.

54. Климаттық карталарға баяндама беріңіз.

Климаттық карталарды құрастырудың басты мақсаты атмосфералық құбылыстарды зерттей отырып, күнделікті климаттық циркуляцияны бақылай отырып, халықты қауіпті атмосфералық апаттардан сақтап қалу.

Жалпы климаттық карталар қоғам өмірінде атқаратын міндеттерді зор. Олар көптеген мәселелерді шешеді. Картографияда климаттық карталар түрлі әдістермен жасалады. Климаттық карталар физикалық сериялар карталарына жататындықтан картографиялық бейнелеу тәсілдерінің ішінде интерполиция жүргізу, яғни құбылыстарды изосызықтар арқылы бейнелеу кең қолданыста.

Климаттық карталар – көпжылдық , жылдық, маусымдық, айлық мәліметтері бойынша берілген территорияның климаттық ерекшеліктері көрсетілетін географиялық карталар.

Көбінесе, климаттық ерекшеліктері изотермалар, изобаралар және изосызықтар арқылы көрсетілерді. Жауын-шашындар әдетте, орташа жылдық жауын-шашын мөлшері түстерінің шкаласы бойынша фондық бояулармен, желдер бағытты көрсететін – бағыттаушы сызықтармен көрсетеді.

Ерекше климаттық карталар аудандастырудың сызбасын көрсетеді, оларға климаттық белдеулер мен обылыстардың шекарасы салынады.

Климаттық құбылыстарды картографиялау кезінде жеке метеорологиялық элементтері бар карталарды және климаттық аудандастыру карталарын құрастырады. Карта мазмұнының обьектілері ретінде келесі сипаттамалар қарастырылады: температура, Күн радияциясы, атмосфералық қысым, ауа ылғалдылығы, атмосфералық жауын-шашын, жел, булану, тұман, бұлттылық, найзағай және т.б. Бұл сипаттамалар олардың әртүрлі уақытша мерзім бойынша бейнеленеді.

Климатологиялық картографиялауда сандық әдістер, әсіресе, изосызықтар әдісі кең қолданылады. Мысалы, бірнеше көрсеткіштердің жылдық режимін көрсетуде кең қолданылатын әдістердің бірі болып табылатын әртүрлі изохрондар қолданылады. Негізгі мәліметтер ретінде көпжылдық кезеңдер бойынша бірнеше біртекті бақылауларды алу үшін климатологтармен өңделген далалық стационарлық станцияналар мағлұматтары пайдаланылады.

Фондық климаттық карталарда элементтердің таралуы: атмосфераның ортақ циркуляциясы, материктер мен мұхиттар арасында болып жататын үрдістердің байланысы, климаттық айырмашылықтар циркуляциясы сияқты климат құраушы факторларды ескере отырып көрсетілген. Өзінің спецификасымен жел карталары ерекшеленеді, олар шектелмеген диаграммалардың сонымен қатар, ауа ағындарының бағытымен қозғалған сызықтардың көмегімен құрастырылады.

55. Экономикалық карталарға баяндама беріңіз.

Әлеуметтік-экономикалық карталардың топтары. Тақырыптық карталар- белгілі бір нақты тақырыпты ашады. Тақырыптық карталардың негізгі екі түрі бар:

а) табиғат құбылыстарының карталары, яғни физико-географиялық карталар;

ә) қоғамдық құбылыстардың карталары, яғни әлеуметтік-экономикалық (экономика, халық, мәдениет, саяси-әкімшілік, тарихи) карталар.

Әлеуметтік-экономикалық карталар-әр түрлі қоғамдық құбылыстарды-халықтың орналасуын шаруашылық және экономикалық байланыстарды, қызмет көрсетуді, мәдениетті, ғылымды, политикалық-административті құрылғыларды тарихи-құбылыстарды және т.б жағдайларды көрсететін карталар. олар:

1)халықтар карталары- Халықтар тығыздығы, ұлттық құрамы, эммиграциялық, т.б. карталары.

2) экономикалық карталары- Өндіріс, ауыл шарушылығы, транспорттық, сауда, финанстық, т.б. карталары.

3) қызмет көрсету карталары- Денсаулық, туристік, демалыс орындары, т.б. карталары.

4) саяси және саяси - әкімшілік карталар- Саяси партиялар, геополитикалық, әкімшілік бөліну, т.б. карталары.

5) тарихи карталар-- Археологиялық, әскери –тарихи, тарихи–мәдени, саяси-тарихи, т.б.

Физикалық–географиялық:

1.геологиялық карталар-оларға тектоникалық, геотектоникалық, неотектоникалық, төрттік шөгінділер, стратиграфиялық, т.б. карталар жатады.

2. геофизикалық карталар- оларға Сейсмикалық, жер магниті, гравитация, т.б. карталар жатады.

3) жер бедері, мұхиттар карталар- Гипсометриялық, морфометриялық, батиметриялық, геоморфологиялық, т.б. карталар.

4) климаттық карталар- Климат құрушы факторлар, жел режимі, температура, жауын – шашын, ылғалдылық, ауа қысымы, т.б. карталар.

5) құрлық суы немесе гидрологиялық карталар- Су режимі, судың ластану, судың химиялық құрамын анықтайтын гидрографиялық, т.б. карталар.

6) мұхиттар, теңіздер карталар- Мұхит, теңіз режимі, физикалық – химиялық құрамы, т.б. карталар.

7) ботаникалық карталар- Фенологиялық құбылыстар, әр түрлі өсімдіктер таралуы, сирек кездесетін өсімдіктер, т.б. карталар.

8) топырақ карталар-Ластану, механикалық құрамы, геохимиялық құрамын анықтайтын, т.б. карталар.

9) зоогеографиялық карталар- Зоогеографиялық аудандастыру, сирек кездесетін жануарлар, жануарлар түрлерінің таралуы, т.б. карталар.

10) жалпы физикалық - географиялық карталар- Табиғатты қорғау, табиғи ортаның бұзылуы, ландшафтық.яғни эклолгиялық, т.б. карталар;

56. Тұрғындар карталарына баяндама беріңіз.

Тұрғындар карталары. Карталар мазмұнына қарай 2ге бөлінеді: тақырыптық карталар және жалпыгеографиялық карталар.Тақырыптық карталар- белгілі бір нақты тақырыпты ашады. Тақырыптық карталардың негізгі екі түрі бар: а) табиғат құбылыстарының карталары, яғни физико-географиялық карталар; ә) қоғамдық құбылыстардың карталары, яғни әлеуметтік-экономикалық (экономика, халық, мәдениет, саяси-әкімшілік, тарихи) карталар. Тұрғындар карталары тақырыптық карталар болып табылады. Тұрғындар карталары халықтың қоныстануын, олардың аумақ бойынша қоныстану ерекшеліктерін, құрамын, ұлттық құрамын, миграциялық көрсеткіштерін әлеуметтік экономикалық ерекшеліктерін талдайтын карталар болып табылады. Олар: географиялық, демографиялық, этнографиялық және әлеуметтік экономикалық тұрғындар карталары болып бөлінеді. Халықтың қоныстануы жайындағы карталар 2 түрге бөлінеді: халықтың сандық көрсеткішінің карталары (белгілі бір елді мекен, аумақтағы, ареалдардағы халық саны) және аумақтағы халық тығыздығы карталары (халық санының берілген территорияның аудынына қатынасы). Демографиялық карталар халық санының динамикасын, жастық-жыныстық құрамын, отбасылық жағдайын, отбасылар құрамын, миграцияны зерттейді. Этнографиялық карталар халықтың ұлттық құрамын, жеке халықтардың қоныстануын, олардың айналысатын шаруашылығын, материалдық және рухани мәдениеттерін зерттейді. Бұл карталарға нәсілдік құрам карталары да кіреді. Әлеуметтік экономикалық карталарға халықтың әлеуметтік құрамын, еңбек ресурстарын, олардың пайдаланылуын, өмір сүру деңгейін зерттейді. Әлеуметтік-экономикалық карталарға-әр түрлі қоғамдық құбылыстарды-халықтың орналасуын шаруашылық және экономикалық байланыстарды, қызмет көрсетуді, мәдениетті, ғылымды, политикалық-административті құрылғыларды тарихи-құбылыстарды және т.б жағдайларды көрсететін карталар.

57. Жалпы географиялық картаны талдау үшін қажетті мәліметтерді көрсетіңіз.

Жалпы географиялық картаның талдауы төмендегідей мәліметтерді қамтиды:
І. Картографиялық басылымның қайдан және қашан шыққаны жөніндегі мәлімет:
Картографиялық шығарманың аты.

Мазмұны, мақсаты, авторлары т.б.

Басалымның шыққаны туралы мәліметтер (шыққан жері, баспаның аты және шыққан уақыты).

Картографиялық шығарма кімнің атынан шықты, мекеменің аты.

Безендіру ерекшеліктері.

ІІ. Математикалық негіз:
Талдайтын картаның бас масшатабы.

Картографиялық проекция – бұрмалану сипаты және құрастыру тәсілі бойынша оның қасиеттері; нөлдік бұрмаланудың нүктелері немесе сызықтарының орналасуы, бұрмаланудың шамасы, бағыты және бөлістірілуі, олардың экстремалдық көрсеткіштері. Проекция таңдаудың географиялық мақсатқа лайықтылығы.

ІІІ. Географиялық мазмұны:
Су объектілері: су объектілердің негізгі түрлері, шаруашылықтағы маңыздылығы, судың құрамы, режимі бойынша жіктелуі, гидрографиялық желісінің сипатты белгілері, картаның ерекшеліктерін, сипатын және жалпыластыру дәрежесін көрсететін шартты белгілері.

Жер бедері: бейнелеу тәсілдері, олардың сипатты ерекшеліктері (гипсометриялық болған жағдайда, биіктіктер мен тереңдіктер шкаласының сатыларын таңдаудың мақсатқа ылайықтылығын анықтау).

Өсімдіктер мен грунттар: оларды бейнелейтін әдістер мен тәсілдері, шартты белгілер жүйесі және қабылданған классификация, жалпыластырудың деңгейі және сипаты.

Әлеуметтік-экономикалық объектілер: 
а) елді мекендер: саяси-әкімшілік маңыздылығы және адам саны бойынша жіктелуі; тұрғындар орналасуының сипатты белгілері; жер бедері, өзендерге жергілікті жердің басқада эелменттеріне қатысты орналасуы;
 б) саяси-әкімшілік бөлінуі: шекаралар, орталықтар басқ да әкімшілік мәліметтер, оларды таңдау мен бейнелеудің сипатты ерекшеліктері; 
в) экономика және мәдениет: объектілер типтері, оларды картографиялық бейнелеу тәсілдері, орналасу ерекшелігі, аймақтың экономикалық потенциалының жағдайы мен дамуының көрсетілуі; 
г) көлік географиясы: жолдардың түрлері, оларды картографиялық бейнелеу тәсілдері.

Жазулар: объектілердің қандай категориялары географиялық жазумен, сапалы және мөлшерлі көрсеткіштерін түсіндірме жазулармен белгіленген, картографиялық шартты белгі сипатында шрифтің көлемі, түсі және сипаты қалай қолданылады.

IV. Өрнектеу (оснащение, или жабдықтау) элементтері:
Карта өрнектеуінің оның мақсатына сәйкестілігін зерттеу: картаның легендасы, масштабтың, картографиялық торының, рамкасының, рамкадан тыс безендірудің нұсқаулары.

VI. Картаны үйлестіру тәсілі (компоновка карты):
Картографияланатын территорияның, оның шекараларын, картада орналасқандығын талдау, картаның рамкасына қатысты орта мериданның орны, олардың оптимальдық вариантқа сәйкестілігі.

58. Картометрияға түсінік беріңіз.

Картометрия - карталар бойынша әр түрлі географиялық нысандардың ауданын, ұзындығын, бедердің орташа биіктіктерін және баска да сандық сипаттамаларын зерттейтін картография тарауы.

Объектілер мен құбылыстардың тығыздығын анықтау, бірінші түрі аудан бірлігіне (Р) сәйкес келетін объектілер немесе құбылыстар мөлшері (n),

W = n/Р
екінші түрі – объектілер немесе құбылыстар қамтитын ауданның (Рқұбыл) жалпы берілген жердің ауданына (Ржалпы) қатынасы

T = Рқұбыл / Ржалпы * 100 %
Жер бетінің горизонталдық тілімденуі:

D = ∑l / P
∑l- гидрографиялық немесе эрозиялық желісінің жиынтық ұзындығы, Р – аудан бірлігі.

Жер бетінің тіктік тілімденуі:

A = Zmax – Zmin
мұнда Zmaxжәне Zminбиіктіктің ең биік және ең төмен көрсеткіштері.

Беткейлердің еңкістерін көрсетуге болады:

i = tg α = (Н1 – Н2) / l
59. Географиялық картаны пайдалануда картометриялық және морфометриялық тәсілдерін қолдануына сипаттама беріңіз.

Картометрия және морфометрия. Ауданды өлшеу. Аумақ (көлемді - объем) өлшеу. Бұрыштар мен бағыттарды өлшеу.

Карта бойынша контурдың немесе өзеннің иректелу көрсеткішін анықтауға болады, бұл барлық иреңдер ұзындығының байсалды қисықтың ұзындығына қатынасы (отношение длины линии со всеми извилинами к длине плавной огибающей).

Картометрия мен морфометрия басым топографиялық карталарға қатысты дамыған. Бүгінгі таңда бұл бағыттар тақырыптық карталар үшін да қолдануда. Мұның нәтижесінде геологияда құрылымдық морфометрия, гидрологиялық морфометрия, ландшафтометрия, медико-географиялық морфометрия т.с.с. ғылыми бағыттар пайда болды.

Объектілер мен құбылыстардың тығыздығын анықтау, бірінші түрі аудан бірлігіне (Р) сәйкес келетін объектілер немесе құбылыстар мөлшері (n),

W = n/Р
Жер бетінің горизонталдық тілімденуі:

D = ∑l / P
∑l- гидрографиялық немесе эрозиялық желісінің жиынтық ұзындығы, Р – аудан бірлігі.

Жер бетінің тіктік тілімденуі:

A = Zmax – Zmin
мұнда Zmaxжәне Zminбиіктіктің ең биік және ең төмен көрсеткіштері.

Беткейлердің еңкістерін көрсетуге болады:

i = tg α = (Н1 – Н2) / l
60. Карта және атлас жасау үшін дерекетерге жалпы сипаттама беріңіз.

Бірыңғай бағдарлама бойынша жасалынған, жалпы мақсатымен және нақтылықты картографиялық бейнелеудің бірыңғай жолдарымен біріккен, басты құрамдас бөлігі географиялық карталар жүйесі болып табылатын картографиялық шығармаларды географиялық атлас деп атайды. Атластың тұтас шығарма түріндегі бірлігі карталар масштабтарының, проекциялардың, бейнелей әдістерінің және карталардың мазмұнының келісушілігі.

Атластарда жеке карталармен салыстырғанда аумақты бейнелеуде мүмкіндігі өте жоғары, сонымен қатар атластарда картографиялайтын аумақтың географиялық баяндамалары, түрлі кестелер, графиктер, суреттер т.с.с. болады.

Бүгінгі таңда географиялық атластарды мақсаты бойынша оқу, туристік, әскери т.б. түрлерге бөлінеді. Мазмұны бойынша географиялық атластар жалпы географиялық, тақырыптық және кешенді болып келеді. Аумақ бойынша дүние жүзінің атласы, материктердің, жеке мемлекеттердің және оның бөліктерінің атластары.

Бүгінгі формадағы алғашқы географиялық атластар орта ғасырларда пайда болды, дегенмен, Птоломейдің карталарын атлас деп есептеуге болады. Кеңес үкіметі кезінде көптеген түрлі бағыттағы географиялық атластар жарық көрді. Дүние жүзінің үлкен кеңестік атласы дүниежүзілік алғашқы атластардың бірі болып табылады. Бұл карта Ұлы Отан соғыс алдын жарық көрді. Кеңес үкіметі кезіндегі баспадан шығарылған ең маңызды географиялық атластары мынады:

